
ገጽ  7ገጽ  7ገጽ 5ገጽ 5ገጽ  3ገጽ  3ገጽ  2ገጽ  2 ገጽ  11ገጽ  11
ዝኽሪ ህይወት ስዉእዝኽሪ ህይወት ስዉእ

ሜ/ጀነራል ሑመድ ሜ/ጀነራል ሑመድ 
ካሪካረካሪካረ

. . .ኣብ ምህናጽ ኤርትራዊ . . .ኣብ ምህናጽ ኤርትራዊ 
መንነት እምነ-መሰረት ዘንጸፈት መንነት እምነ-መሰረት ዘንጸፈት 

ስፍራ. . .ስፍራ. . .
ኣገዳስነት ምዕቃብ ሓመድን ኣገዳስነት ምዕቃብ ሓመድን 

ማይንማይን

ስነ-ስርዓት ቀብሪ ሜጀር ጀነራል ሑመድ ካሪካረ ብክብ ዝበለ ስነ-ስርዓት ተፈጺሙ

ስነ-ስርዓት ቀብሪ ኣዛዚ ሓይሊ ባሕሪ 
ኤርትራ - ሜጀር ጀነራል ሑመድ 
መሓመድ ካሪካረ፡ ፕረዚደንት ኢሳይያስ 
ኣፈወርቂ፡ ላዕለዎት ሓለፍቲ መንግስትን 
ግንባርን፡ ኣዘዝቲ ሰራዊት፡ መራሕቲ 
ሃይማኖት፡ ቤተ-ሰቡን መቓልስቱን ኣብ 
ዝተረኽቡሉ፡ ትማሊ 15 መጋቢት ብክብ 
ዝበለ ስነ-ስርዓት፡ ኣብ መካነ-መቓብር 
ሓርበኛታት ኣስመራ ተፈጺሙ።

ኣብ ወርሒ ሚያዝያ 1969 ናብ 
ተጋድሎ ሓርነት ኤርትራ ዝተጸንበረ፣ 
ኣብ ወርሒ ግንቦት 1970 ድማ 
ካብ’ቶም ቀዳሞት መስረትቲ ህዝባዊ 
ሓይልታት ሓርነት ኤርትራ ዝዀነ 
ገዲም ተጋዳላይ ሑመድ ካሪካረ፡ ኣብ 
እዋን ሓርነታዊ ቃልሲ - ኣብ ተዋጋኢ 
ሰራዊትን ክፍሊ ኤምዳድን ብዝተፈላለየ 
ጽፍሒታት ሓላፍነት፡ ኣዛዚ ባሕሪያ፡ 
ከምኡ’ውን ብደረጃ ኣባል ማእከላይ 
ሽማግለ ህዝባዊ ግንባር ሓርነት ኤርትራ 
ዝተቓለሰን ብኣብነት ዝመርሐን ሓርበኛ 
እዩ።

ተጋዳላይ ሑመድ ካሪካረ፡ ንነዊሕ 
ዓመታት ኣባል ኤምዳድን ኣሃዱ 
ባሕርያን ሓይሊ ባሕርን ኮይኑ ኣብ 
ዝሰርሓሉ እዋን፡ ኣብ ምስረታ፡ ዕብየትን 
ምዕባለን ናይ’ዚ ኣሃዱታትን ኣብ 
ወተሃደራዊ ስርሒታት ሓይሊ ባሕሪን፡ 
ብኹሎም መቓልስቱን ብጾቱን 
ዝምስከረሉ ልዑል ኣበርክቶ ዝገበረ 
ኣብነታዊ ሓላፊ’ዩ ነይሩ። 

ድሕሪ ናጽነት፡ ሜጀር ጀነራል 
ሑመድ መሓመድ ካሪካረ፡ ኣመሓዳሪ 
ኣውራጃ ደንካልያ፡ ኣዛዚ ሓይሊ 
ባሕሪ ኤርትራ፡ ኣዛዚ እዚ ምብራቕ፡ 
ከምኡ’ውን ኣወሃሃዲ ግንባር መኸተ 
ልምዓት ምብራቕ ብምዃን፡ ክሳብ ዕለተ 
መስዋእቱ ንህዝቡን ሃገሩን ብብቕዓትን 
ተወፋይነትን ኣገልጊሉ። 

ሜጀር ጀነራል ሑመድ መሓመድ 
ካሪካረ፡ በዓል ሓዳርን ኣቦ ኣርባዕተ ደቂን 
እዩ።

ፕረዚደንት ሃገረ ኤርትራ ኣቶ ኢሳይያስ 
ኣፈወርቂ፡ ሓላፊ ፖለቲካዊ ጉዳያት 
ህግደፍ ኣቶ የማነ ገብረኣብ፡ ሓለቓ 

ጠቕላሊ ስታፍ ሚኒስትሪ ምክልኻል 
ጀነራል ፊሊጶስ ወልደዮውሃንስ፡ ሓለቓ 
ስታፍ ሓይሊ ባሕሪ ኮሎኔል መልኣከ 

ተኽለማርያም፡ ሱልጣን ራሕይታ - 
ዓብዱልቓድር ዳዉድ፡ ብስም ስድራ-
ቤቱ ድማ - ደቁ፡ ንክብሪ ስዉእ ኣኽሊል 

ዕንባባ ኣንቢሮም።

((ታሪኽ ህይወት ስዉእ ሜጀር ጀነራል ታሪኽ ህይወት ስዉእ ሜጀር ጀነራል 

ሑመድ ካሪካረ - ኣብ ገጽ 2 ኣሎ)ሑመድ ካሪካረ - ኣብ ገጽ 2 ኣሎ)

ሻምፕዮን ክለባት ኤርትራ ሻምፕዮን ክለባት ኤርትራ 
ቀጺሉቀጺሉ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ሓጺር ዝኽሪ ህይወት 
ሓርበኛ ተጋዳላይ 

ሜጀር ጀነራል ሑመድ መሓመድ ካሪካረ

ክቡራንን ክቡራትን! 
   ሓርበኛ ከም ኩሉ ፍጡር ሓላፊ’ዩ። 

ታሪኹ’ዩ ዘልኣለማዊ። እንሆ ድማ ሎሚ፡ 
ሓደ ካብ’ቶም ገድሊ ህዝቢ ኤርትራ 
ንናጽነት ዘፍረዮም፡ ምሉእ ዕምሮም 
ንህዝባዊ ዕላማ ወፍዮም፡ ብልዑል ሃገራዊ 
ፍቕሪ፡ ሓቦን ጽንዓትን ተቓሊሶም፡ ናጽነትን 
ልዑላውነትን ሃገር ዘውሓሱ ሓርበኛታት 
ብመስዋእቲ ተፈልዩናስ፡ ብሓበንን ክብሪን 
ንፋነዎ ኣሎና። ገዲም ተጋዳላይ፡ ኣብነታዊ 
ሓላፊ፡ ምኩር ወተሃደራዊ መራሒ፡ ኣዛዚ 
ሓይሊ ባሕሪ ኤርትራ ሜጀር ጀነራል 
ሑመድ መሓመድ ካሪካረ። 
   ኣብ 1951፡ ካብ ወለዱ ኣቶ መሓመድ 

ካሪካረን ወይዘሮ ሙእሚና ዑመር ሼኽን፡ 
ኣብ “በይሉል” ንኡስ ዞባ “ደቡብ ደንካልያ” 
ዝተወልደ ሓርበኛ ተቓላሳይ ሑመድ 
መሓመድ ካሪካረ፡ ካብ 73 ዕድመኡ፡ 55 
ዓመታት ኣብ ቃልሲ ንናጽነትን ህንጸት 
ሃገርን ዘሕለፎ፡ ሓደ ካብ’ቶም፡ ብርቱዕ 

ፍቕሪ ህዝቢን ሃገርን፡ ትስፉው መንፈስ፡ 
ጽንዓት፡ ተበጃውነት፡ ትብዓት፡ ምቕሉልነት 
ዝመለለይኡ ክብርታት ዝውንኑ ጀጋኑ 
ደቂ’ዛ መሬት እዩ። 
   ሓርበኛ ተጋዳላይ ሑመድ ካሪካረ፡ 

ኣብ ግዜ ቁልዕነቱ ኣብ ትውልዲ ዓዱ 
“በይሉል” ምስ ስድራቤቱ ኣብ መጓሰ 
እናተሓጋገዘ እዩ ዓብዩ። ኣብ እዋን 
ጉብዝናኡ ከኣ ባሕረኛ ኮይኑ ኣብ ምግፋፍ 
ዓሳን ንግዲን ክነጥፍ ጀሚሩ። ጎድኒ 
ጎድኒ’ዚ ንጥፈት’ዚ፡ ብጻይ ካሪካረ፡ ኣብ 
ከባቢኦም ብቋንቋ ዓረብ ዝወሃብ ዝነበረ 
ትምህርቲ ተኸታቲሉ፡ ምጽሓፍን ምንባብን 
ቋንቋ ዓረብ ዝመለኸ እዩ ነይሩ። 
   ብጻይ ካሪካረ፡ ኣብ እዋን ብጽሕናኡ 

ብስራሕን መባእታዊ ትምህርቲን ዘጥረዮ 
ንቕሓት ስለዝነበሮ፡ ነቲ ሽዑ ዝነበረ ፖለቲካዊ 
ኩነታት ኤርትራ ብምስትውዓል፡ ኣንጻር 
መግዛእቲ ናይ ምቅላስ ልዑል ሃገራዊ ወኒ 
ኣሕደረ። ወዲ 18 ዓመት ምስ ኮነ ድማ፡ 
ኣብ ሚያዝያ 1969 ኣብ ተጋድሎ ሓርነት 
ኤርትራ ተሰለፈ። ኣብቲ እዋን’ቲ ኣብ 
ኣሃዱታት ዝወሃብ ዝነበረ ወተሃደራዊን 
ፖለቲካዊን ስልጠና ድሕሪ ምቕሳሙ ከኣ፡ 
ኣብ ሓይሊ እድሪስ ቦሎ ተመደበ። ብጻይ 

ካሪካረ ንሓደ ዓመት ተራ ተዋጋኣይ 
ኮይኑ ኣብ ዝቃለሰሉ ዝነበረ እዋን፡ ኣብ 
ውሽጢ ተጋድሎ ሓርነት ኤርትራ 
ብመሰረታት ተጋደልቲ ናይ ምእራም 
ምንቅስቓስ ተላዒሉ - ምውላድ ህዝባዊ 
ሓይልታት ምስ ኣኸተለ፡ ካብ ተ.ሓ.ኤ. ናብ 
ህዝባዊ ሓይልታት ሰጊሩ፡ ቃልሱ ንናጽነት 
ብዝለዓለ ወኒን መንፈስን ቀጸለ። 
   ብጻይ ካሪካረ፡ ኣብ ህዝባዊ ሓይልታት 

ካብ 1970 ክሳብ 1971 ኣብ ሓይሊ 
ኣልኣሚን ተራ ተዋጋኣይ ኮይኑ ድሕሪ 
ምቅላስ፡ ኣብ መወዳእታ 1971 መራሕ 
መስርዕ ኮይኑ ተመዚዙ። ብድሕሪ’ዚ 
ናብ ሓይሊ ዑስማን ከራር ተቐይሩ 
ክሳብ ለካቲት 1972 ማእከልነት ጋንታ 
ኮይኑ ድሕሪ ምግልጋል፣ ናብ ሓይሊ 
ዓብዱራሕማን ተቐይሩ። 
  ሓርበኛ ተጋዳላይ ሑመድ 

መሓመድ ካሪካረ፡ ኣብ ጥሪ 1972 ኣብ 
ውግእ ሓድሕድ ዓራታት መውጋእቲ 
ኣጋጢምዎ ንወጻኢ ሃገር ከይዱ ተሓኪሙ 
ምስ ተመልሰ፡ ካብ ተዋጋኢ ሰራዊት ናብ 
ኣሃዱ ኣጽዋር (ኤምዳድ) ተቐይሩ። ካብ 
ሕዳር 1975 ክሳብ መጋቢት 1976 
ድማ፡ ኣብ 2ይ ዙርያ ትምህርቲ ካድር 

ፖለቲካዊን ፍልስፍናዊን ትምህርቲ 
ቀሲሙ፡ ናብቲ ዝነበሮ ኣሃዱ ኣጽዋር 
ተመሊሱ። ኣብ ቀዳማይ ውድባዊ ጉባኤ 
ጥሪ 1977 ከኣ፡ ኣባል ማእከላይ ሽማግለ 
ህዝባዊ ግንባር ሓርነት ኤርትራ ኮይኑ 
ተመሪጹ። 
ብድሕሪ’ዚ ብጻይ ካሪካረ ሓላፊ ኣሃዱ 

ባሕርያ ኮይኑ ተመዚዙ። ኣብቲ ሃልኪ 
ዝመልኦ፡ ልዑል ተወፋይነት፡ ብልሓትን 
ትብዓትን ዝጠልብ ዕማማት ባሕርያ፡ ኣብ 
ምብጽጻሕ ስንቂን ኣጽዋርን ተተኰስቲን 
ኣብነታዊን ተባዕን መራሒ ኮይኑ ብልዑል 
ተወፋይነት ድሕሪ ምግልጋሉ ድማ፡ ኣብ 
1987 ኣብ ዝተኻየደ ካልኣይን ሓድነታዊን 
ጉባኤ እንደገና ኣባል ማእከላይ ሽማግለ 
ህ.ግ.ሓ.ኤ. ኮይኑ ተመሪጹ።
   ሓርበኛ ተጋዳላይ ሑመድ ካሪካረ፡ 

ንነዊሕ ዓመታት ኣባል ኤምዳድን ኣሃዱ 
ባሕርያን ሓይሊ ባሕርን ኮይኑ ኣብ 
ዝሰርሓሉ እዋን፡ ኣብ ምስረታ፡ ዕብየትን 
ምዕባለን ናይዚ ዝተጠቕሰ ኣሃዱታትን 
ኣብ ወተሃደራዊ ስርሒታት ሓይሊ 
ባሕሪን ብኹሎም መቓልስቱን ብጾቱን 
ዝምስከረሉ ልዑል ኣበርክቶ ዝገበረ 
ኣብነታዊ ሓላፊ እዩ ነይሩ። 
   ስውእ ሜጀር ጀነራል ሑመድ 

መሓመድ ካሪካረ፡ ኣብዚ ናይ ቃልሲ 
ህይወቱ ኣብ ብዙሕ ውግኣት’ዩ ተሳቲፉ። 
ኣብ ሰነ 1970 ኣብ ስዱሕ ዒላ ኣንጻር 
ሰራዊት ኢትዮጵያ፣ ኣብ ጥሪ 1972 ኣብ 
ውግእ ሓድሕድ ዓራታት፣ ኣብ ክራማት 
1972 ኣብ ውግእ ሓድሕድ ዶምቦቤት፣ 
ኣብ ግንቦት 1972 ኣንጻር ሰራዊት 
ኢትዮጵያ ኣብ ስርሒት ሰባርጉማ፣ ኣብ 
ሚያዝያ 1988 ኣብ ስርሒት ሰንዓቡርን 
ሪፋይነሪ ዓሰብን፣ ኣብ ግንቦት 1988 
ብደረጃ ኣዛዚ ሓይሊ ባሕሪ ኣብ ስርሒት 
መጻብቦ ባጽዕ፣ ኣብ መስከረም 1988 ኣብ 

ስርሒት ወደብ ባጽዕ፣ ኣብ ለካቲት 1990 
ኣብ ስርሒት ፈንቅል፣ ኣብ 1991 ድማ 
ኣብ ወፍሪ ደንከል ብጅግንነት ዝተዋግአን 
ዘዋግአን ውፉይ ወተሃደራዊ መራሒ እዩ። 
  ብጻይ ካሪካረ፡ ድሕሪ ናጽነት፡ ኣብ 

1993 ኣመሓዳሪ ኣውራጃ ደንካልያ ኮይኑ 
ተመዚዙ። ክሳብ ነሓሰ 1995 በዚ ጽፍሒ’ዚ 
ድሕሪ ምግልጋል ከኣ፡ እንደገና ናብ 
ሓይሊ ባሕሪ ተመሊሱ፡ ብማዕርግ ሜጀር 
ጀነራል ኣዛዚ ሓይሊ ባሕሪ ኤርትራ ኮይኑ 
ተመዚዙ። ኣብ 2014 ድማ፡ ኣዛዚ ሓይሊ 
ባሕሪን ኣቦ-መንበር ቦርድ ፍርያት ባሕርን 
ኮይኑ ድርብ ሓላፍነት ተሰኪሙ። ሓርበኛ 
ተጋዳላይ ሜጀር ጀነራል ሑመድ ካሪካረ፡ 
ካብ ነሓሰ 2017 ክሳብ ሚያዝያ 2020 
ኣብ ዝነበረ እዋን፡ ኣዛዚ ሓይሊ ባሕሪን 
እዚ ምብራቕን ኣወሃሃዲ ግንባር መኸተ 
ምብራቕን ኮይኑ፡ ብልዑል ጅግንነትን 
ተወፋይነትን ንሃገሩን ህዝቡን ዘገልገለ 
ኣብነታዊ መራሒ እዩ።
  ስውእ ተጋዳላይ ሜጀር ጀነራል 

ሑመድ መሓመድ ካሪካረ፡ ኣብ እዋን 
ሓርነታዊ ቃልሲን መድረኽ ናጽነትን ኣብ 
ኩሉ ዝተመደቦ ስርሓት፡ ሃገርን ህዝቢን 
ዘሰከሞ ሓላፍነት፡ ብልዑል ተወፋይነትን 
ብቕዓትን ዝፈጸመ፣ ብፍላይ ድማ ኣብ 
ምምስራትን ምምዕባልን ናይ’ቲ ብንኣሽቱ 
ጀላቡ ምስ ዘመናውያን መራኽብ ውግእ 
ገጢሙ መስተንክር ቅያ ዝፈጸመ ጅግና 
ሓይሊ ባሕሪ ኤርትራ፡ ዓቢ እጃም ዘበርከተ 
ተቓላሳይ እዩ። 
   ስውእ ሜጀር ጀነራል ካሪካረ በዓል 

ሓዳርን ኣቦ 4 ደቂን እዩ። 
  ገዲም ተጋዳላይ ሑመድ ካሪካረ፡ 

ብሃገራዊን ሞያውን ኣበርክቶኡ ጥራይ 
ዘይኮነ፡ ከም ውልቀ-ሰብ፡ ሰብኣዊ ባህርያቱ 

ዝድነቕ እዩ ነይሩ። ምስ ዓቢ ይኹን ንእሽቶ 
ብቐሊሉ ክረዳዳእ ዝኽእል ብጻይ ካሪካረ፡ 
ምቕሉል፡ ሕያዋይን ለዋህን፡ ኣብ ውሳነታት 
ብህድኣቱን ርግኣቱን ምስትውዓሉን ዝልለ፣ 
ውፉይን ተባዕን ተቓላስይ ብምንባሩ፡ 
ብኹሎም መቓልስቱን መሳርሕቱን ኣዝዩ 
ፍትዉን ምስጉንን ብጻይ እዩ ነይሩ። 
  ምሉእ ዕድመኡ ብልዑል ሓቦን ጽንዓትን 

ስለ ሃገርን ህዝቢን ተወፍዩ ዝተቓለሰ ብጻይ 
ካሪካረ፡ ኣብዚ ዳሕረዋይ ዓመታት ናይ 
ጥዕና ጸገማት እኳ እንተኣጓነፎ፡ ደኺመ 
ከዕርፍ ከይበለ ክሳብ ዕለተ መስዋእቱ፡ 

ህዝብን ሃገርን ዘሰከሞ ሓላፍነት ብትግሃት 
ዝፈጸመ ሓርበኛ እዩ። ኣብ ውሽጢ ሃገርን 
ወጻኢን ሕክምናዊ ክንክን ክግበረሉ ድሕሪ 
ምጽናሕ ከኣ፡ ብ13 መጋቢት 2024 
ኣብ መበል 73 ዕድመኡ ዓሪፉ። ሎሚ 
ዓርቢ 15 መጋቢት 2024 ድማ - ክቡር 
ፕረዚደንት ሃገረ ኤርትራ ብጻይ ኢሳይያስ 
ኣፈወርቂ፡ ሚኒስተራት፡ ኣመሓደርቲ፡ 
ላዕለዎት ሰበስልጣን መንግስቲን ግንባርን፡ 
ኣዘዝቲ ሰራዊት፡ መራሕቲ ሃይማኖት፡ ቤተ-
ሰቡ፡ ህዝቢን ሰራዊትን ኣብ ዝተረኽብሉ፡ 
ኣብ መካነ-መቓብር ሓርበኛታት ኣስመራ፡ 
ብክብ ዝበለ ስነ-ስርዓት፡ ሓመድ ኣዳም 
ለቢሱ።
   ዕድመኡ ምሉእ፡ ንሃገራዊ ናጽነትን 

ዕብየትን ዝወፈየ ገዲም ተቓላሳይ “ዓሪፉ” 
ዝብል ዜና ክስማዕ እንከሎ፡ ንህዝቢን ሃገርን 
ዓቢ ክሳራ እኳ እንተኾነ፡ ስውእ ተጋዳላይ 
ካሪካረ ግን፡ ኣብ’ቲ ዝተዋህቦ ዕምሪ፡ ኣብ 
ልዕሊ ህዝቢን ሃገርን ተጻዒኑ ዝነበረ ኣርዑት 
መግዛእቲ ኣብ ምቕንጣጥ፡ በሪ ርሁው 
መጻኢ ኣብ ምርሓው፡ ስለ ሃገርን ህዝቢን 
ተወፍዩ ዕውት ስራሕ ብምስራሕ፡ ሃገራዊ 
ግቡኡ ብምልኣት ዝፈጸመ ዜጋ ብምዃኑ፡ 
ነቲ ብዙሕ ዝዓመመሉን ዘፍረየሉን ጉዕዞ 
ህይወቱ፡ ብሓበንን ዓቢይ ክብርን እናዘከርና 
ኢና ንፋንዎ ዘሎና። 
  መንግስቲ ኤርትራ፡ ብመስዋእቲ 

ገዲምን ውፉይን ብጻይ፡ ኣብነታዊ ሓላፊ 
ሜጀር ጀነራል ሑመድ መሓመድ ካሪካረ 
ዝተሰምዖ መሪር ሓዘን እናገለጸ፡ ንስድራ-
ቤቱን መላእ ህዝቢ ኤርትራን “ጽንዓት 
ይሃብኩም!” ይብል።

ዘልኣለማዊ ዝኽሪ ንሰማእታትና!ልኣለማዊ ዝኽሪ ንሰማእታትና!

ዓወት ንሓፋሽ!ዓወት ንሓፋሽ!

(ኣብ ስነ-ስርዓት ቀብሪ ዝተነበበ - 15/3/24)

ሃ.ማ.መ.ተ.ኤ. ምኽሪ ብተሌፎን ካብ ዝጅምር፡ ብዙሓት መንእሰያት ተጠቐምቲ ናይ’ዚ ኣገልግሎት ኮይኖም ኣለዉ። ንኡስ ዓምዲ “ሕቶ 
ሸባብ” እምበኣር ንገለ ካብ’ቲ ብቑጽሪ ስልኪ 124256 ወይ ብቑ.ሳ.ጶስጣ 1042 ናብ “ሆት ላይን” ዝቐርብ ሕቶታት እያ እትምልስ።ሕቶ ሸባብሕቶ ሸባብሕቶ ሸባብሕቶ ሸባብ

~ ሓደ ሚኒስተር ናይ ሓደ ዓዲ፡ 
ንመዓልታት ዝኸደ ዑደት ይገብር 
ነበረ። ብባቡር፡ መኪናን ጃልባን 
ገይሩ ኸኣ ኣብ ሓንቲ ደሴት 
በጽሐ። እታ ደሴት ብርቱዕ ቀዝሒ 
ከም ዘሎዋ’ኳ እንተ መስከረ፡ በቲ 
ደረት ትራኢትን ጽባቐ ኣከባቢን 
ናይታ ደሰት ግን ተመሰጠ። ኣብታ 
ደሴት እናዀለለ ሓንቲ ነበራቲ 
ደው ኣቢሉ ከዛርባ ጀመረ።

“ንስኹም ኣብ ርሑቕ ቦታ 
ኢኹም ትቕመጡ ሓቀይ?” በላ።

“ርሑቕ ካበይ?” ክትብል 
መለሰት።     

ሱራፌል ተ.ሱራፌል ተ.

ልቦናልቦና ኣነቓቓሒ ዛንታ

~ ክልተ ሰብኡት ብሓንቲ ጃልባ 
ኣብ ሓደ ውቅያኖስ ይጓዓዙ ነበሩ። 

እቲ ሓደ ሰብኣይ ኣብ ምድሪቤት 
ናይቲ ጃልባ ክፍሕር ጀመረ። 

“እንታይ ትገብር ኣለኻ? 
ግድፍ’ባ!” ሓተተን ተማሕጸነን 
እቲ ካልኣዩ ተገሪሙ።

“ቅሰን ኣጆኻ! ብወገነይ ጥራይ’የ 
ዝፍሕር ዘለኹ፡” ክብል መልሰ።

***

Insiprationalstories.com 

ኣማኻሪ፤ ሄለው፡ ናብ ኣገልግሎት 
ምኽሪ ብተለፎን ደዊልኩም 
ኣለኹም። መን ክብል?

ደዋሊ፤  ጽቡቕ! ሕጅስ ረኺበኩም 
እምበኣር። 

ኣማኻሪ፤ ስኢንካና ነይርካ ዲኻኸ? 

ደዋሊ፤ ሰዓታትኩም ዘይፈለጥክዎ 
ግዲ ኮይነ፡ ብዙሕ መዓልታት ደዊለ 
ክረኽበኩም ኣይቀነኹን።

ኣማኻሪ፤ ሰዓታት ኣገልግሎትና 
ኣይትፈልጦን ዲኻ?

ደዋሊ፤ ውሱን ሰዓታት ከም 
ዘለኩም ኣይፈልጥን’የ። 

ኣማኻሪ፤ እሞ በዚ ኣጋጣሚ፡ ነቶም 
ዝፈልጥዎ መዘኻኸሪ፡ ንዘይፈልጥዎ 
ከኣ መሐበሪ ይኸውን። ኣገልግሎትና 
ምሉእ መዓልቲ ብዘይ ደረት ሰዓታት 
ኣይኮነን። ንግሆ ካብ ሰዓት 10 ቅ.ቐ 
ክሳዕ ሰዓት 12 ድ.ቐ ክኸውን 
እንከሎ፡ ናይ ድሕሪ ቐትሪ ድማ 
ካብ ሰዓት 3 ድ.ቐ ክሳዕ ሰዓት 7 
ድ.ቐ ጥራይ’ዩ። ኣብ ውሽጢ እዘን 
ሰዓታት ዲኻ ደዊልካ ስኢንካና?

ደዋሊ፤ ኦይ ኣይኮነን። ካብ ፋዱስን 
ፈረቓን ክሳዕ ሰዓት ሓደን ፈረቓን 
ኣብ ዘሎ ግዜ’የ ዝድውል ነይረ። 
ሓቀይ’የ ክስእነኩም ማለት’ዩ።

ኣማኻሪ፤ እወ። ብዝኾነ፡ ስምካን 
እትድውለሉ ዘለኻ ቦታን’ኮ 
ኣይነገርካንን።

ደዋሊ፤ ሓቅኻ! ኤርምያስ እብሃል፡ 
ካብ ኣስመራ’የ ዝድውል ዘለኹ።

ኣማኻሪ፤ ጽቡቕ ኤምያስ፡ እንታይ 
ክሰምዓካ?

ደዋሊ፤ ኣነሲ ብትምህርቲ ናብ ሃገረ 
ደቡብ ኣፍሪቃ ገይሸ ነይረ። ኣብኡ 
ዝሰማዕክዎ ሕጊ ስለ ዝገረመንን 
ኣብ ሃገርናኸ ከምኡ ዓይነት ሕጊ 
ይህሉዶ ይኸውን ኢለ ብህንጡይ 
መንፈስ ክድውል ቀንየ።

ኣማኻሪ፤ እንታይ ዝብል ኮይኑ’ዩ 
ደካ እቲ ዝገረመካ?

ደዋሊ፤ ሓቂ ይሓይሽ፡ ኣነ ናይ 
ሕጊ ሞያ ስለ ዘይብለይ ኣገሪሙኒ 
ክኸውን ይኽእል’ዩ። ንሰብ ሞያ 
ሕጊ ዘይከገርም ይኽእል’ዩ። 
ብኣጋጣሚ ኣብቲ ብትምህርቲ 
ዝኣተኽዎ ዩኒቨርሲቲ ዓውደ ሕጊ 
ዘጽንዕ ዝነበረ ወዲ ደቡብ ኣፍሪቃ 
ምስ ተላለኹ ዝነገረኒ’ዩ። ብዛዕባቲ 
ዝነገረኒ ነጥቢ፡ ኩነታት ሕጊ 
ሃገርና ክሓተኒ ኢሉ ዘምጽኦ’ዩ። 
“ኣይፈልጦን’የ፡” ምስ በልክዎ’ውን፡ 
“ዋላ ናብ ሃገርኩም ምስ ተመለስካ 
ሓቲትካ ኣብ ምላሽካ ትነግረኒ፡” 
ኢሉኒ። በዚ’የ ከኣ ክድውለልኩም 
ቀንየ።

ኣማኻሪ፤ ጽቡቕ ጌርካ ኤርምያስ። 
እዚ ኣገዲሱካን ኣገሪሙካን ዘሎ 
ጉዳይ ነቲ ደቡባ ኣፍሪቃዊ ኢልካ 
ጥራይ ዘይኮነስ፡ ኩሉ ኤርትራዊ ዜጋ 
ሃገራዊ ሕጊ ብዝተወሰነ መልክዑ 

ክፈልጦ ኣድላዪ’ዩ። ብቐንዱ ኸኣ፡ 
“ሕጊ ኣይፈልጥን’የ፡” ኢልካ ነብስኻ 
ከተድሕን ስለ ዘይክኣል። ግን ክሳዕ 
ሕጂ እቲ ጉዳይ ኣይነገርካንን’ኮ?

ደዋሊ፤ እቲ ጉዳይ “ቀለብ 
ፍቱሓት” ዝብል ኣምር’ዩ። ከምቲ 
ደቡብ ኣፍሪቃዊ ዓርከይ ዝነገረኒ 
እንተ ኾይኑ፡ ንዝፈታሕካያ ሰበይቲ 
ወይ ንዝፈታሕካዮ ሰብኣይ ምቕላብ 
ማለት’ዩ። 

ኣማኻሪ፤ ቀለብ ፍቱሓት ዝብሃብ፡ 
ቃል ብቓሉ ከምኡ እዩ ዋላ’ኳ 
እንተ ዘይበልናዮ፡ እቲ ኣምር 
ግን ንሱ እዩ። መጻምድቲ ኣብ 
ዝፋትሑሉ ግዜ፡ ኣታዊ ዝርከቦ ከም 
ስራሕ ዝኣመሰሉ ምንጪ ዘይብሉ 
መጻምድቲ፡ ብመጻምድቱ ዝግበረሉ 
ገንዘባዊ ደገፍ ማለት’ዩ። 

ደዋሊ፤ መን ንመን ይቕልቦ 
ማለት’ዩ? 

ኣማኻሪ፤ ከም ሓፈሻዊ ኣምር ሕጊ፡ 
ንሰበይቲ የብሉ ንሰብኣይ። ኩሎም 
ክቕልቡ ወይ ክቕለቡ ይኽእሉ 
እዮም። እቲ መዐቀኒ መን’ዩ ዝብል 
ዘይኮነስ፡ መን ኣታዊ ኣለዎ መንከ 
ምንጪ ኣታዊ ዘይብሉ ዝብል እዩ። 
ብናይ ሃገርና ሕጊ ምስ እንርእዮ፡ 
ብዙሕ ግዜ ደቀንስትዮ ኣብ ትሕቲ 
ብዓልቤተን ኮይነን ስራሕ ገዛን 
ምክንኻን ቈልዑን ስለ ዝድረታ፡ 
ሰብኣይ ንሰበይቲ ክቕልባ ኢና 
እንጽበዮ። ኣብ ደቡብ ኣፍሪቃኸ 
እንታይ’ዩ ነጊሩካ?

ደዋሊ፤ ተመሳሳሊ እንድዩ ነጊሩኒ፡ 
ብዙሕ መዐቀኒታት ከም ዘለዎ’ዩ 
ዝዛረብ። ኣብ ሃገርና ልሙድን ኣብ 
ባይታ ዝስርሓሉን ድዩኸ?

ኣማኻሪ፤ ብመሰረቱ እዚ ኣምር’ዚ 
ኣብ መሰጋገሪ ሲቪላዊ ሕጊ ሃገርና 
ኣይንረኽቦን ኢና። ግን ንዕኡ 
ዝመስል “መፋነዊ” እንብሎ ኣምር 
ኣለና። 

ደዋሊ፤ መፋነዊ እንታይ ማለት’ዩ?

ኣማኻሪ፤ መፋነዊ ክብሃል እንከሎ፡ 
ንሓንቲ ጓል ኣንስተይቲ ሞያ 
ይኹን ምንጪ ኣታዊ ዘይብላ ካብ 
ብዓልቤታ ጥራይ እትጽበ ዝጸንሐት 

ከም መትከሊ እግሪ ተባሂሉ ዝወሃባ 
ብልምዲ ዝተኣታተወ መጠን 
ገንዘብ’ዩ። 

ደዋሊ፤ መዓስን ብኸመይንከ 
ይወሃባ?

ኣማኻሪ፤ መፋነዊ ኣብ ግዜ ፍትሕ 
ብቤተዘመድ ሽማግለታት ዝውሰን 
ኮይኑ፡ ከም ካልኦት ነጥብታት 
ፍትሕ ኣብ ውሳኔ ፍትሕ ዝሰፍር’ዩ። 
ምስ ኩሎም ነጥብታት ፍትሕ 
ከም ቀለብን ሞግዚትነትን ቈልዑ፡ 
ምቅሊት ንብረትን ሃብትን ጀሚሩ 
ኸኣ ምስኡ ብማዕረ ይፍጸም። 

ደዋሊ፤ መፋነዊ ብመንጽር ልምዲ 
ኣብያተ ፍርድና ንኹለን ብፍትሕ 
ዝፈላለያ ደቀንስትዮ ድዩ ዝወሃብ? 

ኣማኻሪ፤ ኣይፋሉን። ዝተፈላለዩ 
መዐቀኒታት ኣለዉ። እታ ጓል 
ኣንስተይቲ ካብ ብዓልቤታ ብፍትሕ 
ምስ ተፈላለየት፡ ነብሳ ክትመርሓሉ 
እትኽእል ሞያ ወይ ካልእ ምንጪ 
ኣታዊ ኣለዋ ድዩ፡ ዝብል ሕቶ 
ብቐዳምነት ዝስራዕ ኮይኑ፡ ካብ 
ዝፈርስ ዘሎ ሓዳርከ እንታይ ምቅሊት 
ወሲዳ ትፈላለ ኣላ ኸኣ ካልእ ሓጋዚ 
ነጥቢ’ዩ። ካብዚ ተፈልዮም ዘይርኣዩ 
ድማ፡ እታ ጓል ኣንስተይቲ ካብ ሓዳራ 
ሒዛቶ እትወጽእ ዘላ ጾር’ውን ኣብ 
ግምት ይኣቱ እዩ። ሓንቲ ትሕቲ 
ዕድመ ቈልዑ ሒዛ እትፋታሕ ዘላን 
ንነብሳ ብዘይ ዝኾነ ቈልዓ እትፋታሕ 
ዘላን ሓደ ክኾና ስለ ዘይክእላ እዩ። 
ብፍላይ ድማ እቶም ቈልዑ ናይ 
ጥዕና ጸገም ዘለዎም ምስ ዝኾኑ፡ 
ጾራ ዝያዳ ስለ ዝዓቢ ኣብ ጉዳይ 
መፋነዊ ዓቢ ጽልዋ’ዩ ዘሕድር። 
ብሓጺሩ፡ ሓንቲ ካብ ሓዳራ ብርክት 
ዝበለ ጥረ ገንዘብን ዝንቀሳቐስን 
ዘይንቀሳቐስን ንብረት ሒዛ እትፈላለ 
ዘላ፡ ምንጪ ኣታዊ ክኾና ዝኽእል 
ሞያ ወይ ካልእ ዘለዋ እሞ ኸኣ 
ጾር ናይ ምዕባይ ቈልዑ ዘይብላ 
ምስ እትኸውን፡ መፋነዊ ኣይግብኣን 
ክበሃል ዝክኣል’ዩ። በኣንጻሩ እታ ካብ 
ሓዳራ ርቡሕ ምቅሊት ዘይረኸበት፡ 
ካብ ኢድ ብዓልቤታ ክትጽበ 
ዝጸንሐት ወይ’ውን ጾር ምንባይ 
ቈልዑ ኣብ እንግድዕኣ ዝተሰከመት 

ግን ከከም ደረጃን ዕድመን ናብራኣ 
እትስከሞ ጾርን ዝፈላለ መፋነዊ 
ይወሃባ እዩ። ኣብዚ ክዝንጋዕ 
ዘይብሉ ኸኣ ናይ ምቕላብ ዓቕሚ 
ናይቲ ብዓልቤት’ውን ኣብ ምውሳን 
መጠን መፋነዊ ኣገዳሲ እዩ። 

ደዋሊ፤ እዚ መፋነዊ እንብሎ ዘለና 
ብቐጻሊ ዝኽፈል ድዩ ወይስ ሓንሳብ 
ጥራይ’ዩ ዝኽፈል?

ኣማኻሪ፤ ብመንጽር ልምዲ 
ኣብያተ ፍርዲ ኤርትራ መፋነዊ 
ሓንሳብ ብሽማግለታት ወይ ቤት 
ፍርዲ ምስ ተወሰነ፡ ከም ኩሎም 
ነጥብታት ፍትሕ ሓደ ውሱን 
መጠን’ዩ ዝወሃብ። ሓንሳብ እንተ 
ተዋሂቡ ድማ ከም ቀለብ ቈልዓ 
ወርሓዊ ዝኽፈል ኣይኮነን። ብሓጺሩ 
ከም ስሙ መፋነዊ እዩ። 

ደዋሊ፤ እሞ እቲ ደቡብ ኣፍሪቃዊ 
ዓርከይ ዝነገረኒ ግን ካብዚ ፍልይ 
ዝበለ ይመስለኒ።

ኣማኻሪ፤ እንታይ ፍልልይ 
ኣስተብሂልካ?

ደዋሊ፥ ብመጀመርያ፡ ቀለብ 
ፍቱሓት ኢለ ክትርጉሞ ዝኸኣልኩ፡ 
እቲ ቀለብ ካብ ዕለተ ፍትሕ ከም 
ቀለብ ቈልዓ ወርሓዊ ዝኽፈልን 
ክሳብ እቲ ተቐላቢ ብሞት ዝፍለ 
ወይ’ውን ምስ ካልእ ሰብ ዝምርዖን 
ዝቕጽል’ዩ። 

ኣማኻሪ፤ ቀለብ ንፍቱሓት 
ዝተፈላለየ መልክዕ ክሕዝ ዝክኣል’ዩ። 
ቀዋሚ፡ ጥቕሉል፡ ስማዊ ግዝያዊ፡ 
ወዘተ ተባሂሉ ክግለጽ ይክኣል። 
እዚ ናይ ደቡብ ኣፍሪቃ ብማለት 
ዝገለጽካዮ ቀዋሚ ቀለብ’ዩ ዝብሃል። 
እዚ ኣብ ኣብያተ ፍርዲ ሃገርና ዘሎ 
መፋነዊ ድማ ምስቲ ጥቕሉል ዝብሃል 
ዓይነት ተመሳሳልነት ዘለዎ’ዩ። እቲ 

ስማዊ ወይ ንማለቱ ተባሂሉ ዝግለጽ 
ድማ፡ ካብ ኩነታት ቀላብን ተቐላብን 
ብምብጋስ መሰል ንኸይንፈግ ወይ 
ንድሓር ብግዜ ንኸይስኣን ተባሂሉ 
ዝውሰን ከም ስሙ ንማለቱ ዝጥቀስ 
መጠን’ዩ። ምናልባሽ ኣብዚ ናይ 
2015 ዝወጽአ ሲቪላዊ ሕግና 
ውሱን ዓንቀጽ ተዋሂብዎ ስለ ዘሎ፡ 
እዚ ሕጊ’ዚ ተግባራዊ ኣብ ዝኾነሉ 
ግዜ ከምዚ ናይ ደቡብ ኣፍሪቃ 
ኢልካ ክትገልጾ ዝጸናሕካ ኣብ ሕጊ 
ዝሰፈረ ቀለብ ፍቱሓት ክህልወና 
እዩ። 

ደዋሊ፤ ኣይዋ! ብመንጽር እዚ 
ናይ 2015 ሕግናኸ ከመይ’ዩ?

ኣማኻሪ፤ እቲ ኣምር ብዙሕ 
ዝፍለ ኣይኮነን። እቲ ብልምዲ 
ተባሂሉ ክግለጽ ዝጸንሐ መፋነዊ፡ 
ድብቱር ሕጊ ኮይኑ ስለ ዘሎ’ዩ። 
ብቐንዱ ኸኣ እዚ ሕጊ’ዚ ብድሌት 
ተኸራኸርቲ ወገናት ጥራይ ዝለዓል 
እዩ። ግን ኣብ ተግባር ዘይውዓለ 
ሕጊ ሕጂ ክንዛረበሉ ቍሩብ ከሰክፍ 
ይኽእል’ዩ። ምኽንያቱ፡ ኣብ ተግባር 
ኣብ ዝውዕለሉ ግዜ ከም ዘለዎ ድዩ 
ክኸውን ወይስ ለውጢ ክግበረሉ ስለ 
ዘይፍለጥ’ዩ። 

ደዋሊ፤ እሞ ነዚ ደቡብ ኣፍሪቃዊ 
መማህርተይ ኣብ ምላሸይ ነዚ 
ዝምልከት ህሉው ልምዲ ኣብያተ 
ፍርዲ ኣብ 2015 ዝወጽአ ሕጊ ኸኣ 
ከም ዘለና’የ ክገልጸሉ ማለት ድዩ?

ኣማኻሪ፤ ብልክዕ ኣይተጋገኻን 
ኤርምያስ። 

ደዋሊ፤ እሞ እቲ ዝገረመኒ 
ሕጊ ኣብ ሃገርና ኸኣ ይስርሓሉ 
ብምዃኑ፡ ኣነ ኸኣ ዝኾነ ኣፍልጦ 
ዘይብለይ ብምጽንሐይ ከይገረመኒ 
ኣይተረፈንን። ብዝኾነ፡ ንዝሃብካኒ 
ምኽሪ ኣዝየ’የ ዘመስግን። የቐንየለይ!

ኣማኻሪ፤ ገንዘብካ ኤርምያስ። 
ብሩኽ መዓልቲ!

ቀለብ ፍቱሓትቀለብ ፍቱሓት

ሸባብሸባብ
ሃሃ ማማ መመ ተተኤኤ

“ኣዱሊስ፡ ኣብ ምህናጽ ኤርትራዊ መንነት እምነ-መሰረት ዘንጸፈት ስፍራ እያ” ዶ/ር ጸጋይ መዲን

ሳልሳይ ክፋል

መርሃዊ ገብረሚካኤል

ዶክተር ጸጋይ መዲን

ኢጣልያዊ ፓውሎ ላንፑግናኒ

ኣብ ዝሓለፈ ክፋል፡ ኢጣልያዊት ክኢላ 
ስነ-ጥንትን ስነ-ሰብን - ሳሬና ማሳ፡ ብዛዕባ’ቲ 
ኣብ ኣዱሊስ ጥንታዊ ኣሰራትን ቅርሲታትን 
ንምድህሳስ ዝካየድ ዘሎ ናይ ኩዕታ ፕሮጀክት 
ኣመልኪታ ዝሃበትና ዝርዝራዊ መብርሂ 
ኣቕሪብናልኩም ነይርና። ንሎሚ ከኣ 
መቐጸልታኡ ነስዕበልኩም - ሰናይ ንባብ፡-

“ስነ-ፍልጠታዊ ኣገባብ ኣሰራርሓ ማእከል 
ዝገበረ ጥንታዊ ምርምርን ኩዕታን፡ ብዙሕ 
ጸገማት ከጋጥምዎ ባህሪያዊ እዩ። በዚ 
መሰረት፡ ኣብ ኩሉ መዳይ ናይቲ ዝኰዓት 
ቅርሲ ዕንወት ከይስዕብ ከቢድ ጥንቃቐ 
የድሊ። ስለዚ፡ ነቲ ንኽድህሰስ ኣተኵሮ 
ሂብና ንሰርሓሉ ዘለና መዳያት ቀዳምነት 
እናሃብና፡ ኣብቲ ጥንታዊ ናይ ትሕተ-ቅርጺ 
መዳዩ እውን ኣዕናዊ ጽልዋ ከይህልዎ 
ጥንቃቐ ዝመልኦ ንጥፈታት ኣብ ምክያድ 
ንርከብ። ከም መርኣያ ናይዚ ከኣ፡ ናይ ጽገና 
ተባሂሉ ዝጽዋዕ ፍሉይ ጨንፈር ኣሎና።
ጎኒ ጎኒ’ዚ፡ ነበርቲ ብዝተፈላለዩ ምኽንያት 

ኣብ ጥንታዊ ኣሰራት ጉድኣት ከየስዕቡ፡ 
ኣብዚ ከባቢ ከም ዝሳተፉ ናይ ምግባር 
ስራሕ ይሰላሰል ኣሎ። ብተወሳኺ፡ ኣብዚ 
ከባቢ ዝካየዱ ዝነበሩ ንጥፈታት እንታይ ከም 
ዝመስሉ ንነበርቲ ሓበሬታ ኣብ ምሃብን 
ንደረጃ ንቕሓቶም ኣብ ምብራኽን ምስ’ዞም 
ዘለዉና ትስፉዋት መንእሰያት ንሰርሕ ኢና። 
ምስ ኤርትራውያን ኢድን ጓንትን ኴንና 
ክንሰርሕ ካብቲ ኣዝዩ ደስ ዝብለኒ እዩ። ኣብ 
ስራሕ ልዑል ተገዳስነት ዘለዎም፡ ዘየጋይሽ 
ባህሪ ዝተዓደሉ፡ ተዋዘይቲ መንእሰያት እዮም 
ምሳና ዘለዉ። እዚ ባህሪ’ዚ ከኣ ጽቡቕ ናይ 
ስራሕ ሃዋሁው ክንፈጥር ኣኽኢሉና ኣሎ። 
እቶም ብዕድመን ብተመኩሮን ዓበይቲ 
ኤርትራውያን ክኢላታት’ውን እንተኾኑ፡ 
ዘለዎም ናይ ስራሕ ኮነ ናይ ትምህርቲ 
ብቕዓት ምስ’ዞም ኢጣልያውያን ዝዳረግ 
ብምዃኑ፡ ኣብ ስነ-ኩዕታ እዛ ጥንታዊት 
ወደባዊት ከተማ ደፋኢ ተራ ኣብ ምጽዋት 
ግዲኡ ዕዙዝ ምዃኑ’የ ዝኣምን።  በዚ 
መሰረት፡ እቲ ዝካየድ ዘሎ ስነ-ፍልጠታዊ 
ዳህሳስን ምርምርን፡ ግዜን ዓቕሊን ዝሓትት፡ 
ኣብ ውሽጢ ሓጺር እዋን ለውጢ 
ክትርእየሉ ዘየሀውኽ ምዃኑ ክንጸር ኣለዎ” 

ክትብል መብርሂኣ ዛዚማ።
ካብ ኮምሽን ባህሊን ስፖርትን ጨንፈር 

ምርምር ስነ-ጥንታዊ ውርሻ ዝዀነ ኣወሃሃዲ 
ናይቲ ፕሮጀክት ዶ/ር ጸጋይ መዲን ድማ፡ 
ነቲ ፕሮጀክት ኣመልኪቱ ከምዚ ክብል 
ሞያዊ ሓበሬታ ሂቡና፦
 “ዕላማ ናይ’ዚ ፕሮጀክት፡ ከም ኩሉ መርሓ 

ናይ መንግስቲ ኤርትራ፡ ኣብ ምምዕባል 
ናይዛ ሃገር ዘተኮረ እዩ። በዚ መሰረት፡ ባህሊ 
እውን ሓደ ካብቲ ክምዕብል ዘለዎ ኣገዳሲ 
ባእታ ናይዛ ሃገር ከም ምዃኑ መጠን፡ 
መንግስቲ ብዕቱብ ይሰርሓሉ ኣሎ። 
ጽላት ባህሊ ኣብ ቻርተር ብንጹር ሰፊሩ 
ኣሎ። በዚ መሰረት ከኣ፡ ኮምሽን ቅድሚ 
ምቛሙ ሃገራዊ ቤተ-መዘከር ኤርትራ 
ምስ መሻርኽቱ ዝጀመሮ ንጥፈታት 
እዩ። እዚኦም ጥራይ ዘይኮኑ፡ ካልኦት 
ፕሮጀክቲታት እውን ኣለዉ። ንኣብነት፡ 
ኣብ 1994 ዝጀመረ ናይ ቡያ ፕሮጀክት 
ኣሎ። እዚ ናይ ኣዱሊስ ፕሮጀክት 
ንባዕሉ፡ ኣብ 2004-2005 ምስ ዩኒቨርስቲ 
ሳውዝሃምፕተን ብምትሕብባር ዝተሰርሐ 
ስርሓት ነይሩዎ። ብሓፈሻ ኣብ ኩሉ 
ክፋል ናይዛ ሃገር፡ ብፍሉይ ከኣ ኣብ 
ኣዱሊስ፡ ጨንፈር ምርምር ስነ-ጥንታዊ 

ውርሻ ኣብ ተጨባጢ ባህላዊ ውርሻ 
ንጥፈታቱ ከካይድ ጸኒሑ። ምኽንያቱ፡ 
ኣዱሊስ ናይ ብዙሓት ሕብረተ-ሰብ ባህሊ 
ኣብ ሓደ ቊራዕ ዝርከበሉ ቦታ ስለዝኾነ። 
ብተወሳኺ፡ ፕሮጀክት ኣዱሊስ፡ ነቲ ኣብዚ 
ዞባ ዝጸንሐ ታሪኽ ሕብረተ-ሰብ ኤርትራ 
ክቕይር ናብ ዝኽእለሉ መንገዲ ዝኸይድ 
ዘሎ፡ ልዑል ኣገዳስነት ዘለዎ ፕሮጀክት እዩ።
በዚ መሰረት፡ ከምዚኦም ዝኣመሰሉ ንኣሽቱ 

መደባት ክቕጽሉ ድሕሪ ምጽናሕ፡ 
ኣብ 2011 ድማ ነዚ ፕሮጀክት’ዚ 
ምስ ኢጣልያውያን መሻርኽቲና 
ብምትሕብባር ጀሚርናዮ። ዓመት 
መጸ ከኣ፡ ካብ መፋርቕ ወርሒ ጥሪ 
ጀሚሩ ክሳብ መወዳእታ ወርሒ 
ለካቲት ዝኸይድ ፕሮጀክት እዩ። እዚ 
ከኣ፡ ምስ ኤርትራውያን መሻርኽቲ 
ብምትሕብባር ዝሰላሰል ዘሎ መደብ 
እዩ። እዚ ጥራይ ዘይኮነ፡ ከም ማእከል 
ናይ ትምህርቲ ገይርና እንጥቀመሉ 
ባይታ’ውን እዩ። ካብ ዝተፈላለዩ ኣካላት 
መንግስቲ ዝመጽኡናን ገና’ውን ምሳና 
ኣብ ምስራሕ ዝርከቡን መንእሰያት 
ድማ፡ ሓደ ኣብነት እዮም። እዚ 
ፕሮጀክት፡ እዞም መንእሰያት ቅድሚ ኮለጅ 
ምውዳኦም ዝተመስረተ እዩ። እንተዀነ፡ 
ትምህርቶም ዛዚሞም ድሮ ናብቲ ፕሮጀክት 
ብምጽንባር፡ መራሕቲ መደብን መጽናዕቲን 
ኮይኖም ዝኸዱሉ ኣጋጣሚ እዩ ኰይኑ 
ዘሎ። ኣብዚ ፕሮጀክት’ዚ፡ ብቑጽሪ ካብ ደቂ 
ተባዕትዮ ዘይውሕዳ ደቂ ኣንስትዮ’ውን 
ይሳተፈኦ ብምህላወን፡ እዚ ፕሮጀክት 
ንኽልተኡ ጾታ ብማዕረ ኣሳታፊ ይገብሮ። 
ስለዚ፡ ፕሮጀክት ኣዱሊስ ናይ ትምህርቲ 
ባይታ ዝፈጠረ መደብ ከም ምዃኑ መጠን፡ 
ነቶም ኣብዚ ዞባን ማእከላይ ቤት ጽሕፈትን 

ጥራይ ዝርከቡ ኣባላት ኮሚሽን ባህልን 
ስፖርትን ጥራሕ ዘይኰነ፡ እንተላይ ኣብ 
ዝተፈላለዩ ዞባታት ኣብ ትሕቲ ኮምሽን 
ባህሊን ስፖርቲን ተመዲቦም ዝሰርሑ 
ዘለዉ ሰራሕተኛታት እውን፡ ክንዮ ታሪኽ 
ምፍላጥን ምስናድን፡ ማእከል ትምህርቲ 
ኮይኑ የገልግል ብምህላዉ ኣገዳስነቱ ልዑል 
ይገብሮ። 
ራኢ ናይዚ ፕሮጀክት፡ ሓቀኛ ታሪኽ 

ሕብረተ-ሰብ ቀርኒ ኣፍሪቃ ከምዝጽሓፍን 
ከምዝስነድን ንምግባር እዩ። ልዕሊ ኹሉ 
ከኣ፡ ናይ ወዲ-ሰብ ታሪኽ ንምልላይ 
ተመኩሮ ንምድላብን፡ ባይታን ኵነታትን 
ንምፍጣር እዩ።
ኣዱሊስ ተደኲኑሉ ዝርከብ ንኡስ ዞባ 

ፎሮ፡ ህዝቢ ኣብ ሕርሻን መጓሰን ኣተኲሩ 
ንጥፈታት ዘካይደሉ ከባቢ እዩ። በዚ መሰረት፡ 
ዶ/ር ጸጋይ፡ ህዝቢ ኣብ ልዕሊ’ዚ ታሪኻዊን 
ጥንታዊን ቅርሲታት ዝሓዘ ስፍራ ንዘለዎ 
ርድኢት ወይ ንቕሓት ኣመልኪቱ ክገልጽ 
እንከሎ፡ “ብዓቕሚ ናይዚ ፕሮጀክት ዝግበር 
ሓደ ሓደ ንጥፈታት ኣሎ። ብሓፈሻኡ 
ግን፡ እቲ በዳሂ ነገር ከም ዓውዲ፡ ምዕቃብ 
እዩ። ኣብዚ መዳይ ጸቒጥና ክንሰርሕ ኢና 
ከኣ ንደሊ። ብፍላይ እዚ ፕሮጀክት እቲ 
ዝዓበየ ብደሆታቱ፡ ንምዕቃቡ ኣብ ዝገብሮ 
ንጥፈታት እዩ ። ከምዚ ትርእይዎ ዘለኹም 
ኣዱሊስ ኣብ እግሪ ናይ’ዞም ምብራቓዊ 
ኣጻድፍ ዝርከብ ከም ምዃኑ መጠን፡ ካብ 
ላዕሊ ዝመጽኡ ወሓይዝ ኣብዚ ታሪኻዊን 
ጥንታዊን ኣሰራት ዓቢ ዕንወት ክፈጥሩ 
ጸኒሖምን ኣለዉን። ኣብ ጥንታዊ ኣሰራት 
ዕንወት ብኽልተ መንገዲ እዩ ዝኽሰት። ሰብ 
ዘምጸኦ ሓደጋ ኣሎ፡ ባሪያዊ ሓደጋ ከኣ ኣሎ። 

እዚኦም ኩሎም ነዚ ታሪኻዊ ቦታ’ዚ ኣብ 
ሓደጋ ኣውዲቖሞ ካብ ዘለዉ ንጥፈታት 
እዮም። እዚ ኣብዚ ዘሎ ሕብረተ-ሰብ፡ 
ብኣንጻሩ ደሓን ዝኾነ ኣፍልጦ ኣለዎ። 
ኣብ ምዕቃቡ’ዉን ዓቢ ተራ ይጻወት እዩ። 
ብዘይፍላጥ ሓደ ሓደ ዝካየዱ ንጥፈታት 
የለዉን ማለት ግና ኣይኮነን። ነዚ ከኣ ምስ 
ምምሕዳራት እናተዛረብካን እናኣረምካን 
ንቕሓቶም ንምብራኽ ንጥፈታት ይካየድ 
እዩ። ብኹሉ ኣንፈት ክጥመት እንከሎ ግና፡ 
ነበርቲ ክልቲኡ ከባቢታት ዙላን ኣፍታን 
ካብ ጥንቲ’ውን ጀሚሮም ንኣዱሊስ ከም 

ኣካል ታሪኾም ዓቂቦምዋ ክኸዱ ጸኒሖም 
እዮም። በዚ መሰረት፡ ምስ’ዚ ቦታ ዘለዎም 
ምትእስሳር ኣብ ግምት ብምእታው፡ ኣብ 
ምዕቃቡ ዓቢ ተራ ይጻወቱ ኣለዉ። እቲ 
ባህሪያዊ ሓደጋታት ግን፡ ሓደ ካብቲ 
ዝዓበየ ጸገማት እዩ ኰይኑ ዘሎ። ምስ 
ሚኒስትሪ ዜና ብምትሕብባር፡ ኣብዚ 
ፕሮጀክት መሰረት ዝገበረ ትምህርታዊ 
ሓበሬታ ናብ ህዝቢ ናይ ምቕራብ 
ንጥፈታት ነካይድ ነይርና ኢና። ሓደ 
ካብኡ፡ እቲ ንልዕሊ ኣርባዕተ ዓመታት 
ዝኸደ ኣብ ጋዜጣታት ንጽሕፎ ዝነበርና 
እዩ። ብሓፈሻ፡ ኣብ መራኸቢ ብዙሓን 
ክንዮ’ቲ ዜናዊ ሓበሬታ ዝኸደ ሓደ 
ሓደ ነገራት ክስራሕ ተኻኢሉ 
እዩ። ምስ መሻርኽቲና ብምትሕብባር 
ዝግበር ካልእ ንጥፈታት’ውን ኣሎ። 
ሓደ ካብኡ፡ ንእንታይነት ኣዱሊስ 
ብንጹር ዘረድእን ዝኹልዕን ትሕዝቶ 
ዘለዎ መጽሓፍ ንምሕታም ኣብ 
ምድላው ንርከብ። ኣብ መወዳእታ፡ 
ኣዱሊስ ከምቲ ኣቐዲምና ዝበልናዮ - ናይ 
ታሪኽ ቊራዕ እዩ። እዚ ታሪኽ’ዚ ከኣ፡ 
ንህዝቢ ኤርትራን ቀርኒ ኣፍሪቃን ምስቲ 
ጥንታዊን ኣብ ርሑቕ ከባቢታት ዝነብርን 
ካልእ ህዝቢታት ዘራኽብ ስልጣነ እዩ። 
ኣዱሊስ፡ ኣካል መንነት ሕብረተ-ሰብ ናይዚ 
ከባቢ እዩ። ምስ ብዙሓት ስልጣነታት 
ከኣ ዘራኽበና ዝነበረ ከም ምዃኑ መጠን፡ 
ንታሪኻዊ መንነትና ኣብ ሓደ ዓቢ ዓንኬል 
ኣእቲና ክንርእዮ ዘኽእል ሕመረት እዩ። 
ከም ሕብረተ-ሰብ መጠን ኣብዚ ዘለናዮ 
ተጨቢጥና ንነብር ነይርና ዘይኮንናስ፡ 
ታሪኽና ምስ ኩሎም ካልኦት ሕብረተ-

ሰብ የራኸብ ከም ዝነበረ 

ምፍላጥ ኣገዳሲ እዩ። እዚ ስልጣነ’ዚ ነዊሕ 
ዝኸደ፡ ጽልዋኡ’ውን ኣብቲ ሕብረተ-ሰብ 
ዝንጸባረቕ እዩ። ንኹላትና’ውን ኣብ ሓደ 
ዝጥርንፈና እዩ። ብሓፈሻ፡ እቲ ኤርትራዊ 
መንነት ኣብዚ ክሕቆፍ ይኽእል። ኣነ 
ከምዝርድኣኒ፡ መንነት ክበሃል እንከሎ፡ 
ኣብ ሱር ክጥመር/ክእሰር ክኽእል ኣለዎ። 
እቲ ብሄር፡ ቋንቋ ይዅን ሃይማኖት ጽባቐ 
ደኣ’ምበር ፍልልይ ኣይኮነን። እዚ ‘divers-
sity’ እዩ። እቲ መንነት ግና ኣብ ማእዶኡ/
እግሩ ክእሰር ኣለዎ ኢለ እየ ዝኣምን። እዚ 
ከኣ፡ ሓደ ካብቲ ማእዶ መንነት ናይቲ 

ሕብረተ-ሰብ እዩ። ኣዱሊስ፡ ምስ ብዙሓት 
ሕብረተ-ሰብን ስልጣነታትን ዘራኽብ 
ዝነበረ፡ ካብ ዓበይቲ ስልጣነታት ናይ 

ቀርኒ ኣፍሪቃ እዩ። ንመንነትና ኣብ ዓለም-
ለኻዊ ዓንኬል ዘጉልሕ ታሪኽ ብምዃኑ 
ድማ፡ ፍሉይነት ኣለዎ። ብሓፈሻ፡ ኣዱሊስ 
ኣብ ምህናጽ ኤርትራዊ መንነት እምነ-
መሰረት ዘንበረት ጥንታዊትን ታሪኻዊትን 
ወደብ እያ። ንምጥቕላል፡ ታሪኽ መንነት 
ከም ምዃኑ መጠን፡ ነፍሲ-ወከፍ ዜጋ 
ታሪኹ ኣብ ምዕቃብ፡ ኣብ ምልላይ፡ ኣብ 
ምንጽብራቕ ኮነ ኣብ ምስትምቓር ተራኡ 
ክጻወት ከዘኻኽር እደሊ።”
ነዚ ኩዕታ ዝመርሕ ዘሎ ኢጣልያዊ 

ክኢላ ስነ-ጥንቲን ስነ-ሰብን ፓውሎ 
ላንፑግናኒ እውን ከምዚ ክብል ሓሳቡ 
ኣካፊሉና ነይሩ፦
 “ኣብ ጥንታዊ ኣሰራት ኣዱሊስ 

ኣተኩሮ ገይርና ነካይዶ ዘለና ዳህሳስ፡ 
ከም ተክኒካል ዳይረክተር ናይዚ 
ፕሮጀክት ኮይነ እነጥፍ ኣለኹ። 
ኣብዚ ቦታ ምህላወይ ድማ፡ ልዕሊ 
ዝኾነ ካልእ ግዜ ኣዝዩ እዩ ዘሐጕሰኒ። 
እዚ ብልፍንታዊ ጽምዶ ኤርትራን 
ኢጣልያን እነካይዶ ዘለና ስነ-ጥንታዊ 
ኣሰራትን ቅርሲታትን ናይ ምርካብ 
ንጥፈታት፡ ገለ ተስፋታት ክንረኽበሉ 
ክኢልና ኣለና። ኣዱሊስ ብዙሓት 
ክኢላታት ኣብ ዝተፈላለዩ ግዜ 
ኩዕታ ዘካየዱላ ጥንታዊት ወደብ 
እያ። እዞም ሎሚ ኣብዛ ጥንታዊት 
ስፍራ ዳህሳስ ነካይድ ዘለና ክኢላታት 

ድማ፡ ካብቲ ቅድሚ ሎሚ ተበጺሑን 
ተዳህሲሱን ዘይፈልጥ ሓደስቲ ነገራት 
ክንረክብ ብምኽኣልና ፍሉይነት ኣለና። 
ኣዱሊስ ዘይከም’ቲ ጽሑፋት ዝብልዎ፡ 

ማእለያ ዘይብሎም ንስነ-ጥንታዊ ንጥፈታት 
እዚ ዞባ ዘመልክቱ ኣደነቕቲ ቅርሲታት 
ዝተረኽበላ ታሪኻዊት ቦታ እያ። ነቲ 
ኣብዚ ከባቢ ዝማዕበለ ስልጣነታት ምስ 
ካልኦት ዓለም ከተራኽብ ዘኽኣለት ወደብ 
ብምዃና ከኣ፡ ኣብ ስነ-ጥንታዊ ምርምር 
ልዑል ኣስተዋጽኦ ኣለዋ።”

             ይቕጽል ይቕጽል



ሓዳስ   ኤርትራ

ያቆብ መርሃዊ (ጃክ)ያቆብ መርሃዊ (ጃክ)

16 መጋቢት 2024 - ገጽ 6መበል 33 ዓመት ቁ.170

ራብዓይ ክፋልራብዓይ ክፋል

ነዊሕ ምስ ተጓዕዘ፡ ደው በለ። ጽንሕ ኢሉ ነዊሕ ምስ ተጓዕዘ፡ ደው በለ። ጽንሕ ኢሉ 
ናብታ ኣብ ጥቓኡ ዝነበረት ዓባይ እምኒ ከይዱ ናብታ ኣብ ጥቓኡ ዝነበረት ዓባይ እምኒ ከይዱ 
ኮፍ በለ። ኮፍ ኢሉ እንከሎ ኣብ ሓሳብ ጠሓለ። ኮፍ በለ። ኮፍ ኢሉ እንከሎ ኣብ ሓሳብ ጠሓለ። 

ንበይኑ ድማ ከምዚ በለ፡ ንበይኑ ድማ ከምዚ በለ፡ 

“እንታይ ጸገም ኣለዎ ኣብ ጽርግያ መስተርሆት “እንታይ ጸገም ኣለዎ ኣብ ጽርግያ መስተርሆት 
እንተኸድኩ!? ዋላ ሓንቲ ጸገም የብሉን። ናብ እንተኸድኩ!? ዋላ ሓንቲ ጸገም የብሉን። ናብ 
ጽርግያ መስተርሆት ምኻደይ ንዋላ ሓደ ጽርግያ መስተርሆት ምኻደይ ንዋላ ሓደ 
ሰብ እጎድእ የለኹን። ዝኾነ ህበይ ደስ ዝበሎ ሰብ እጎድእ የለኹን። ዝኾነ ህበይ ደስ ዝበሎ 
እንተገበረ እንታይ ጸገም ኣለዎ?” ከይተረድኦ እንተገበረ እንታይ ጸገም ኣለዎ?” ከይተረድኦ 
ንበይኑ ዓው ኢሉ ተዛረበ። ንበይኑ ዓው ኢሉ ተዛረበ። 

ጽንሕ ኢሉ ካብ ኮፍ ዝበሎ ሓፍ ብምባል ጽንሕ ኢሉ ካብ ኮፍ ዝበሎ ሓፍ ብምባል 
እናጐየየ ናብ ጽርግያ መስተርሆት ተበገሰ። እናጐየየ ናብ ጽርግያ መስተርሆት ተበገሰ። 

ኣበርቲዑ ስለዝጐየየ፡ እናላህለሀ ኣብ ሩባ ኣበርቲዑ ስለዝጐየየ፡ እናላህለሀ ኣብ ሩባ 
ርውየት በጽሐ። ሩባ ርውየት ቅድሚ ጽርግያ ርውየት በጽሐ። ሩባ ርውየት ቅድሚ ጽርግያ 
መስተርሆት እትርከብ ሩባ እያ። መስተርሆት እትርከብ ሩባ እያ። 

ዳዉ፡ ካብ ሩባ ርውየት ክሳብ ዝረዊ ማይ ዳዉ፡ ካብ ሩባ ርውየት ክሳብ ዝረዊ ማይ 
ሰተየ። ማይ ይሕሪ ምስታዩ፡ እናነጠረ ጉዕዞኡ ሰተየ። ማይ ይሕሪ ምስታዩ፡ እናነጠረ ጉዕዞኡ 
ቀጸለ፡ ናብ ጽርግያ መስተርሆት!!ቀጸለ፡ ናብ ጽርግያ መስተርሆት!!

ዳዉ፡ ድሕሪ ነዊሕ ጒዕዞ ኣብ ጽርግያ ዳዉ፡ ድሕሪ ነዊሕ ጒዕዞ ኣብ ጽርግያ 
መስተርሆት በጽሐ። ኣብ ወሰን እቲ ጽርግያ መስተርሆት በጽሐ። ኣብ ወሰን እቲ ጽርግያ 
ክበጽሕን ዓባይ ኣውቶቡስ ክትሓልፍን ሓደ ክበጽሕን ዓባይ ኣውቶቡስ ክትሓልፍን ሓደ 
ኰነ። ኰነ። 

ዝበዝሑ ኣብ ጥቓ መስኮት ናይታ ኣውቶቡስ ዝበዝሑ ኣብ ጥቓ መስኮት ናይታ ኣውቶቡስ 
ዝነበሩ ተጐዓዝቲ፡ ብመስኮት ተቐልቒሎም ነቲ ዝነበሩ ተጐዓዝቲ፡ ብመስኮት ተቐልቒሎም ነቲ 
ልሙዕ መሬትን ደስ ዘብል ጽርግያን ይዕዘቡ ልሙዕ መሬትን ደስ ዘብል ጽርግያን ይዕዘቡ 
ነበሩ።ነበሩ።

ዳዉ፡ ናብታ ኣውቶቡስ ብጒያ ብምብጻሕ ዳዉ፡ ናብታ ኣውቶቡስ ብጒያ ብምብጻሕ 
ጐድኒ ጐድኒ እታ ኣውቶቡስ ክጐዪ ጀመረ። ጐድኒ ጐድኒ እታ ኣውቶቡስ ክጐዪ ጀመረ። 

ዝበዝሑ ኣብታ ኣውቶቡስ ዝነበሩ ተጐዓዝቲ ዝበዝሑ ኣብታ ኣውቶቡስ ዝነበሩ ተጐዓዝቲ 

ንዳዉ ረኣዩዎ። ናብኡ እናመልከቱ ድማ ንዳዉ ረኣዩዎ። ናብኡ እናመልከቱ ድማ 
ክዛረቡ ጀመሩ። ክዛረቡ ጀመሩ። 

ዳዉ ጐድኒ ጐድኒ እታ ኣውቶቡስ ምጒያዩ ዳዉ ጐድኒ ጐድኒ እታ ኣውቶቡስ ምጒያዩ 
ቀጸለ። ገለ ዝብላዕ ክተዅቡሉ በሃገ።ቀጸለ። ገለ ዝብላዕ ክተዅቡሉ በሃገ።

ኣብታ ኣውቶቡስ ዝነበረ ሓደ መንእሰይ፡ ኣብታ ኣውቶቡስ ዝነበረ ሓደ መንእሰይ፡ 
“እዚ ህበይ ክጽብቕ፡” ብምባል ኣብ እግሩ “እዚ ህበይ ክጽብቕ፡” ብምባል ኣብ እግሩ 
ዝነበረ ሳንጣ ክፍትሽ ጀመረ። ካብ ሳንጣኡ ዝነበረ ሳንጣ ክፍትሽ ጀመረ። ካብ ሳንጣኡ 
ክልተ ባናና ኣውጺኡ ናብ መስኮት ብምቕራብ ክልተ ባናና ኣውጺኡ ናብ መስኮት ብምቕራብ 
ናብ ዳዉ ሰንደዎ። ናብ ዳዉ ሰንደዎ። 

ዳዉ፡ ብጐድኒ እታ ኣውቶቡስ ምጒያይ ዳዉ፡ ብጐድኒ እታ ኣውቶቡስ ምጒያይ 
ኣቋሪጹ፡ ናብተን ዝተደርበያ ባናና ገጹ ጐየየ። ኣቋሪጹ፡ ናብተን ዝተደርበያ ባናና ገጹ ጐየየ። 
ናብተን ክልተ ባናና ድማ በጽሐ። ካብ መሬት ናብተን ክልተ ባናና ድማ በጽሐ። ካብ መሬት 
ኣልዒሉ ናብ ወሰን እቲ ጽርግያ ከደ። ኣብ ኣልዒሉ ናብ ወሰን እቲ ጽርግያ ከደ። ኣብ 
ብርኽ ዝበለት ቦታ ኮይኑ፡ ተዛንዩ ነተን ክልተ ብርኽ ዝበለት ቦታ ኮይኑ፡ ተዛንዩ ነተን ክልተ 
ባናና በብሓደ ቀሪፉ በልዐን። በሊዑ ምስ ወድአ፡ ባናና በብሓደ ቀሪፉ በልዐን። በሊዑ ምስ ወድአ፡ 
ብሓጐስ ብኽልተ ኣእጋሩ ደው ኢሉ ገዓረ።ብሓጐስ ብኽልተ ኣእጋሩ ደው ኢሉ ገዓረ።

ከባቢኡ እናተቘጻጸረ ከኣ፡ “ንጉስና ከምዚ ኢልና ከባቢኡ እናተቘጻጸረ ከኣ፡ “ንጉስና ከምዚ ኢልና 
ተሓጒስና እንተነበርና እንታይ ጸገም ኣለዎ? ተሓጒስና እንተነበርና እንታይ ጸገም ኣለዎ? 
ናብራ ዓዲ ካብዚ ዝጥዕም ኣይኮነን። ስለዚ ከምዚ ናብራ ዓዲ ካብዚ ዝጥዕም ኣይኮነን። ስለዚ ከምዚ 
ኢለ መቺኡኒ እንተነበርኩ ኣይሓይሽን!?” ዓው ኢለ መቺኡኒ እንተነበርኩ ኣይሓይሽን!?” ዓው 
ኢሉ ንበይኑ ተዛረበ።ኢሉ ንበይኑ ተዛረበ።

ገና ነዊሕ ከይጸንሐ፡ ሰማያዊ ዝሕብራ ውቅብቲ ገና ነዊሕ ከይጸንሐ፡ ሰማያዊ ዝሕብራ ውቅብቲ 
ማኪና ኣብ ቅድሚኡ ቈመት።ማኪና ኣብ ቅድሚኡ ቈመት።

“ሃኒ እዚ ህበይ ርኣዮ ደስ ክብለካ፡” ሓንቲ “ሃኒ እዚ ህበይ ርኣዮ ደስ ክብለካ፡” ሓንቲ 
ጽብቕቲ ጓል ማዕጾ ማኪና ከፊታ ወረደት። ጽብቕቲ ጓል ማዕጾ ማኪና ከፊታ ወረደት። 
እታ ጓል ቀያሕ ኮይና፡ ኣብ ርእሳ ናይ ጸሓይ እታ ጓል ቀያሕ ኮይና፡ ኣብ ርእሳ ናይ ጸሓይ 
መከላኸሊ ዓቢ ቆቢዕ ገይራ ነበረት።መከላኸሊ ዓቢ ቆቢዕ ገይራ ነበረት።

ዳዉ፡ ነታ ጽብቕቲ ጓል ኣንስተይቲ እንታይ ዳዉ፡ ነታ ጽብቕቲ ጓል ኣንስተይቲ እንታይ 
ሒዛ ከምዘላ ንኽፈልጥ ኣእዳዋ ጠመታ። ገለ ሒዛ ከምዘላ ንኽፈልጥ ኣእዳዋ ጠመታ። ገለ 
ሒዛ ከምዘላ ገመተ። ካብቲ ዝነበሮ ብጥንቃቐ ሒዛ ከምዘላ ገመተ። ካብቲ ዝነበሮ ብጥንቃቐ 
ቀረበ።ቀረበ።

“እዋእ ገለስ ሒዛ ኣላ። ኣጸቢቐዶ ክቐርብ?” “እዋእ ገለስ ሒዛ ኣላ። ኣጸቢቐዶ ክቐርብ?” 
ዳዉ ምስ ነብሱ ተዛረበ። ካብቲ ዝነበሮ እናዘለለ ዳዉ ምስ ነብሱ ተዛረበ። ካብቲ ዝነበሮ እናዘለለ 
ናብቶም ሰባት ቀረበ።ናብቶም ሰባት ቀረበ።

“ሃኒ እዚ ህበይ ርኣዮ ደስ ክብለካ! በጃኻ “ሃኒ እዚ ህበይ ርኣዮ ደስ ክብለካ! በጃኻ 
ርኣዮ!” ናብቲ ድሮ ካብ ማኪና ወሪዱ ዝነበረ ርኣዮ!” ናብቲ ድሮ ካብ ማኪና ወሪዱ ዝነበረ 
ካልኣያ ገጻ ቊሊሕ በለት።ካልኣያ ገጻ ቊሊሕ በለት።

“ኣዝዩ ጽቡቕ ህበይ እዩ! እንታይ ደኣ ሎምስ “ኣዝዩ ጽቡቕ ህበይ እዩ! እንታይ ደኣ ሎምስ 
በይኑ?” እቲ ወዲ ነቲ ከባቢ እናፈተሸ ተዛረበ።በይኑ?” እቲ ወዲ ነቲ ከባቢ እናፈተሸ ተዛረበ።

“ኣብዚ ከባቢ ብዙሓት ኣህባይ ኣለዉ?” እታ “ኣብዚ ከባቢ ብዙሓት ኣህባይ ኣለዉ?” እታ 

ጓል ብሓጐስ ኣኽመስመሰት። በዚ ጽርግያ ጓል ብሓጐስ ኣኽመስመሰት። በዚ ጽርግያ 
ክትሓልፍ ሎሚ ፋልማያ እዩ።ክትሓልፍ ሎሚ ፋልማያ እዩ።

“ኣዝዮም ብዙሓት ነይሮም። ሎሚ ግን ሓደ “ኣዝዮም ብዙሓት ነይሮም። ሎሚ ግን ሓደ 
ጥራይ እርኢ ኣለኹ። ዘገርም ነገር’ዩ!” እቲ ጥራይ እርኢ ኣለኹ። ዘገርም ነገር’ዩ!” እቲ 
ወዲ ንህበይ ዳዉ እናጠመተ ተዛረበ።ወዲ ንህበይ ዳዉ እናጠመተ ተዛረበ።

ህበይ ዳዉ፡ ንኽልቲኦም በብተራ ሰሰሪቑ ህበይ ዳዉ፡ ንኽልቲኦም በብተራ ሰሰሪቑ 
እናጠመተ ገለ ክድርብዩሉ ብተርባጽ ተጸበየ። እናጠመተ ገለ ክድርብዩሉ ብተርባጽ ተጸበየ። 
ስለ ዝደንጐይዎ ሓውሲ ኰረየ። ስለ ዝደንጐይዎ ሓውሲ ኰረየ። 

እታ ጓል ንህበይ ዳዉ ድምጺ ብምግባር፡ እታ ጓል ንህበይ ዳዉ ድምጺ ብምግባር፡ 
ካብቲ ሒዛቶ ዝነበረት ባኒ ደርበየትሉ። ካብቲ ሒዛቶ ዝነበረት ባኒ ደርበየትሉ። 

ህበይ ዳዉ፡ እታ ጓል ዝደርበየቶ እንታይ ህበይ ዳዉ፡ እታ ጓል ዝደርበየቶ እንታይ 
ምዃኑ ንኽፈልጥ ናብቲ ዝተደርበየ ጠመተ። ምዃኑ ንኽፈልጥ ናብቲ ዝተደርበየ ጠመተ። 
ባኒ ምዃኑ ርኣየ። ሕጒስ በለ።ባኒ ምዃኑ ርኣየ። ሕጒስ በለ።

እቲ ወዲ’ውን ካብቲ ዝሓዞ ባናና ሰለስተ ሓባ እቲ ወዲ’ውን ካብቲ ዝሓዞ ባናና ሰለስተ ሓባ 
ንህበይ ዳዉ ደርበየሉ።ንህበይ ዳዉ ደርበየሉ።

ዳዉ ነተን ባናና ኣተኲሩ ጠመተን። ብሓጐስ ዳዉ ነተን ባናና ኣተኲሩ ጠመተን። ብሓጐስ 
ካብቲ ዝነበሮ ነጢሩ ብምውራድ ናብተን ባንን ካብቲ ዝነበሮ ነጢሩ ብምውራድ ናብተን ባንን 
ባናናን ቀረበ።ባናናን ቀረበ።

“ህበይ ብላዕ፡” እታ ጓል፡ እቲ ህበይ ከምዝሰምዓ “ህበይ ብላዕ፡” እታ ጓል፡ እቲ ህበይ ከምዝሰምዓ 
ምልክት ናይ ምብላዕ ብምስናይ ተዛረበት።ምልክት ናይ ምብላዕ ብምስናይ ተዛረበት።

ህበይ ዳዉ፡ ሕጂ’ውን ካብቲ ዝነበሮ ንኽልቲኦም ህበይ ዳዉ፡ ሕጂ’ውን ካብቲ ዝነበሮ ንኽልቲኦም 
እናሓለወ ቀረበ።እናሓለወ ቀረበ።

“ብላዕ ህበዪኖ፡ ኛ ኛ፡” እቲ ወዲ’ውን የማናይ “ብላዕ ህበዪኖ፡ ኛ ኛ፡” እቲ ወዲ’ውን የማናይ 
ኢዱ ናብ ኣፉ እናቕረበ ንኽበልዕ ምልክት ኢዱ ናብ ኣፉ እናቕረበ ንኽበልዕ ምልክት 
ገበረሉ።ገበረሉ።

ህበይ ዳዉ፡ ካብቲ ዝነበሮ ሕጂ’ውን ቀረበ። ህበይ ዳዉ፡ ካብቲ ዝነበሮ ሕጂ’ውን ቀረበ። 
ንኽልቲኦም ተኸታተሎም።ንኽልቲኦም ተኸታተሎም።

እቲ ወዲ ኢዱ ናብ ጅባኡ ሰደደ። እቲ ወዲ ኢዱ ናብ ጅባኡ ሰደደ። 

ይቕጽልይቕጽል

ብጻዕርኻ ምንባር...ጽውጽዋይ

ብምድማር ብምጒዳል

መልሲ ግድል   ደደ

1. ቀዳመይቲ ፕረዚደትን ሃ.ማ.ደ.ኤ መን ትበሃል?
   መልሲ፡ ______________________
2. ‘እቶም ኣእማን’ውን ይነዱ ኣለዉ፡’ ዝበለት ሓርበኛ መን 
እያ?
   መልሲ፡ ______________________
3. ቀዳመይቲ ናይ ድምጺ ሓፋሽ ኤርትራ ጋዜጠኛ ጓል 
ኣንስተይቲ መን እያ?
   መልሲ፡ ______________________
4. ቀዳመይቲ ኤርትራዊት ተቐዳዳሚት ብሽክለታ መን ትበሃል?
  ሀ. ሩት ምስግና     ለ. ሂወት ገብረ    ሐ. ሂሩት ገድሉ
5. ቀዳመይቲ ተዓዋቲት ዙር ኤርትራ ደቂ ኣንስትዮ 2004 
መን እያ?
 ሀ. ሂሩት ገድሉ       ለ. ሱዚ ዳኒ      ሐ. ትምኒት ሓየሎም

ዝኸበርኩም ኣንበብቲ ጋዜጣ ሓዳስ ኤርትራ፡ ብፍላይ ዓምዲ ‘ተርሙማ’፡ ‘ውድድር ተርሙማ’ ንሻሙናይ ግዜ ኣካይድና ምንባርና ይዝከር። ሎሚ 
ድማ ታሽዓይ ውድድር ኣዳሊና ኣለና። ኩሉ ተመሃራይ ክሳተፍ ንዕድም። ቀዳሞት ዓሰርተዓሰርተ ዕዉታት ዝተዳለወሎም ሽልማት ስለዘሎ ክሽለሙ ምዃኖም 
ንሕብር። መልሲ ኣብ ጋዜጣ እንተዘይኮይኑ ኣብ ወረቐት ጽሒፍካ ምስዳድ ኣይፍቀድን። ስለዚ፡ ኣብዛ ሕቶታት ሒዛ ዘላ ጋዜጣ መልሲ ብምጽሓፍ ነዛ 
ጋዜጣ ክትሰዱልና ንሕብር። ድምሳስ ዝበዝሖ ቅቡል ኣይከውንን። መልሲ ብጶስታ ይስደድ። ኣድራሻ፡ ቊ.ሳ.ጶ 4336 ኣስመራ ኤርትራ እዩ። መልሲ 
ክሳብ ዕለት 30-03-2024 ክበጽሕ ኣለዎ። ሰናይ ውድድር!!

ውድድር 

ተርሙማ

ስም፡         _______________________  
ቤት ትምህርቲ፡ _____________ ክፍሊ፡ _________   
ኣድራሻ፡ ______________     ዞባ፡ ___________
ሞባይል፡ __________________

ለ. ሕቶታት ታሪኽ ኤርትራ
1. ቀዳመይቲ መጽሄት ህዝባዊ ግንባር እንታይ 
ትበሃል ነይራ?
መልሲ፡ ___________________________
2. መንግስቲ ኢትዮጵያ ንባንዴራ ኤርትራ 
መዓስ ዕለት፡ ወርሒ፡ ዓመተ ምህረት ኣውሪዳታ? 
መልሲ፡ ___________________________
3. ‘መንግስቲ ኤርትራ’ ዝብል ስም መዓስ ናብ 
‘ምምሕዳር ኤርትራ’ ተለዊጡ? ዕለት፡ ወርሒ፡ 
ዓመተ ምህረት ጽሓፉ?
መልሲ፡ ___________________________
4. ኣብ 1937 ኣብ ኣዲስ ኣበባ ንኢጣልያዊ 
‘ግራዝያኒ’ ብቦምባ ዘቚሰሉ ኤርትራውያን መነ 
መን እዮም?
መልሲ፡____________________________
5. ኣብ ‘ካራቺ -ፓኪስታን’ ነፋሪት ኢትዮጵያ 
ኣቃጺሉ ንሜዳ ዝተሰለፈ ሓርበኛ መን እዩ?
መልሲ፡ ________________________

ሐ. ሕቡእ ቊጽሪ ርኸቡ? መ. ምስላታት መልኡ

1. ምስጢር ካብ ቤት፡ _______ 

ካብ ጐረቤት።

2. ሰማይ ኣይግመት፡ ________ 

ኣይእመት።

3. ለጋዕ ዘላቶ ________ 

ይልቃሕ።

4. ደላይ ________ ብምሸቱ፡ 

ደላይ እኽሊ ብብጊሓቱ።

5. ሽማግለ ከም ዝኾነሉ፡ 

________ ስርዓት ይሕሉ።

ቊጽሪ - 9

ሀ. ሕቶታት ብዛዕባ ደቂ ኣንስትዮ ሃገርና

ኣብዚኣ ቊረጽዋ

ሓዳስ   ኤርትራ 16 መጋቢት 2024 - ገጽ 7መበል 33 ዓመት ቁ.170

      ፊልማዊት መዓሾፊልማዊት መዓሾ        

ምስ ሚኒስትሪ ሕርሻ ብምትሕብባር ዝዳሎ ዓምዲ - ንሕቶን ርእይቶን በዚ ዝስዕብ ኣድራሻ ተወከሱ ጨ/ህዝባዊ ርክባት፦ ቁ. ቴሌፎን 182225/ 07193674  - ቁ.ሳ.ፖ 1048

መድሃኔ ጸጋይመድሃኔ ጸጋይ

ሕርሻን 
መግብን

ኣብ ናይ ሎምን ዝስዕቡ እንግዶታትን 
ናይ ዓምዲ ፍረ-ጻዕሪ፡ ንስነ-ፍልጠታዊ 
ሓቅታት ምዕቃብ ሓመድን ማይን፡ 
ከምኡ’ውን ኣብ ሃገርና ንዘለዎ ወድዓዊ 
ኵነታት ዝድህስስ ትሕዝቶ ነቕርበልኩም። 
ኣብ’ዞም ዛዕባታት ኣመልኪቱ መብርሂ 
ዝሃበና፡ ኣብ ክፍሊ ሕርሻዊ ኤክስቴንሽን 
ሚኒስትሪ ሕርሻ፡ ከም ሓላፊ ኣሃዱን 
ክኢላን ምዕቃብ ሓመድን ማይን ኰይኑ 
ዝሰርሕ ኣቶ ዳዊት መብራህቱ እዩ። 
ዝሃበና መብርሂታት ይስዕብ፤ ሰናይ 
ንባብ።

ብዛዕባ ምዕቃብ ሓመድን ማይንብዛዕባ ምዕቃብ ሓመድን ማይን

- ህላወ ህይወታውያን ኣብ ህላወ 
ሓመድን ማይን ስለዝምርኮስ፡ ምዕቃብ 
ሓመድን ማይን፡ ምዕቃብ ኩላቶም 
ህይወታውያን እውን ማለት’ዩ። ሓመድ 
ሓደ ካብ’ቶም ንቐጻልነት ህይወታውያን 
ወሰንቲ ዝዀኑ ቀንዲ ነገራት እዩ። 
ሓመድ መብቆሊ ኣትክልቲ፣ መዐቀብን 
መኸዘንን ማይ፣ ቀጻልነት ቀረብ ማይ 
ዘውሕስ፣ ከምኡ’ውን ሚዛን ትሕዝቶ 
መሬት ዘትሕዝ፡ ባይታ ህይወታውያን 
እዩ። “ሓመድ መብቆሊ ኣትክልቲ 
እዩ” ክንብል እንከለና፡ ብሱላት 
ኣእካል፡ ጥረታት፡ ናይ ቅብኢ ዘራእቲ፡ 
ኣሕልምትን ፍረታትን ንዝፈርዩሉ፡ 
ከምኡውን ኩላቶም ዕጽዋት (ሳዕርታት፡ 
ቆጥቋጣትን እግራብን) እንስሳታት 
ምስተመገብዎም ጸባ፡ ማዓር፡ እንቋቝሖን 
ስጋን ንእንረኽበሉ መስርሕ ዘጠቓልል 
እዩ። ስለዚ ህላውነት ናይ ብዝግባእ 
እተዓቀበ ሓመድ፡ ነቲ ኣብ’ዚ እዋን 
እዚ ኣነጺርናዮ ዘሎና ሸቶ “ውሑስ 
መኣዛዊ መግቢ፡ ንኹሉ ኣብ ኩሉ” 
ኣብ ምርግጋጽ፡ ቀንድን መሰረታዊ 
ባይታን እዩ። ሓመድና መኽዘን ማያትና 
ስለዝኾነ፡ ከይዓቀብናዮ ህላወና ኰነ 
ህላወ ካልኦት ህይወታውያንን ከነውሕስ 
ዝከኣል ኣይኰነን። ስለዚ ውሕስነትን 
ቀረብን መግቢ፡ ከምኡ’ውን ኣከባብያዊ 
ሕውየት ክረጋገጽ እንተዀይኑ፡ ምንጪ 
ቀረብን፡ መኽዘንን መጻረዪን ማያትና፣ 
ብዓቢኡ ኸኣ መብቆሊ ኵላቶም ዕጽዋት 
ንዝኾነ ሓመድና ክንከናኸኖን ክንዕቅቦን 
ይግባእ።

እቶም ቀንዲ ጠንቅታት ምብሕጓጕን እቶም ቀንዲ ጠንቅታት ምብሕጓጕን 
ምድካም ትሕዝቶን ሓመድምድካም ትሕዝቶን ሓመድ

1. ሓይሊ ዝናብን ዝፈጥሮ ወሕጅን
2. ንፋስ (ሸፈነ ዕጽዋት ኣብ ዘይብሎም 

ኣገዳስነት ምዕቃብ ሓመድን ማይን
“ምዕቃብ ሓመድ፡ ነቶም መሰረት ህይወት ዝዀኑ ባእታታት ሓመድ ምክንኻን ወይ ምምጋብ ማለት’ዩ”

መላጣት ቦታታት፡ ንሓመድ ተሰኪሙ 
ስለ ዘግዕዞ) 
3. ዘይስሩዕ ቅርጺ መሬት (ጸዳፍን 
ኣታውን-ወጻኣን ዝበዝሖም ቦታታት፡ 
ከምኡ’ውን ጎቦታትን ስንጭሮታትን 
ግቡእ ምክንኻን ምስዘይግበረሎም ናብ 
ፍግረ-መሬት ይቃልዑ)
4. ዝተፈላለዩ ንጥፈታት ደቂ-ሰብ 
(ምብራስ ኣግራብ፡ ልዕለ-ምግሃጽ 
ብእንስሳታት፡ ብዘይ ዕረፍቲ መሬት 
ምሕራስ፡ ዘይውሑስ ኣጠቓቕማ መሬት፡ 
ዕደናን ምስፍሕፋሕ ከተማታትን)
5. ክሊማዊ ለውጢ (ክንቆጻጸሮ 
ዘይከኣእል ክሊማዊ ለውጢ፡ ናብ 
ምብሕጓጕ ሓመድ የቃልዕ። ከምኡውን 
ሓመድ ኣብ ጊዜ ልምዓት ሕርሻ ግቡእ 
ምክንኻን ምስዘይረክብ፡ ብሰንኪ ዝኽሰት 
ዘሎ ክሊማዊ ለውጢ፡ ትሕዝቶኡ 
ናይ ምጥፋእ ተኽእሎ ብ100 ዕጽፊ 
ዝተጋደደ ይኸውን) 
6. ተፈጥሮኣዊ ረቛሒታት (ንፋስን 
ማይን)፦ ወሓዚ ማይ ብመጠን ዝህልዎ 
ሓይልን ብዝሕን፡ ምስ’ቶም ቀንዲ 
ጠንቅታት ናይ ምብሕጓጕ ሓመድ እዩ 
ዝስራዕ። ንፋስ፡ ሓመድ ናብ ርሑቕ ቦታ 
ዝግዕዘሉ ጠንቂ ምዃኑ እውን ክዝንጋዕ 
ኣይግባእ።

ምዕቃብ ሓመድ፡ ኣብ ንጥፈታት ምዕቃብ ሓመድ፡ ኣብ ንጥፈታት 
ሕርሻን ኣብ ኣከባብን ንዘለዎ ጠቕሚሕርሻን ኣብ ኣከባብን ንዘለዎ ጠቕሚ

1. ጽልዋ ምዕቃብ ሓመድ ኣብ ንጥፈታት 
ሕርሻ በዞም ዝስዕቡ ነጥብታት ብሓጺሩ 
ክግለጽ ይከኣል።
- ፍርያምነት ሓመድ የሰስን፦ ትሕዝቶ 
ሓመድ ምዕቃብ፡ ንጥዕና ሓመድን 
ፍርያምነቱን ክብ የብል። ጥዕናኡ 
እተሓለወ ሓመድ ድማ ዘራእቲ 
ንምብቋል ሓጋዚ ኣብ ርእሲ ምዃኑ፡ 
ቀጻልነትን ውሕስነትን ምህርቲ ሕርሻ 
የውሕስ።
- ተርእዮታት ምብሕጓጕ ሓመድ 
የጉድል፦ ፍግረ-መሬት፡ ብሰንኪ ማይን 
ንፋስን፡ እቲ ፍራያም ዝዀነ ላዕለዋይ 
ቀጸላ ሓመድ ዝኽሰረሉ ተርእዮ ስለዝዀነ፡ 
ከም ክንጸት ዛላታት ዝኣመሰሉ ሜላታት 
ምዕቃብ ሓመድ ብምጥቃም፣ ኮንቱር 
(ቅናታዊ ዛላ) ተኸቲልና ብምሕራስ፣ 
ከምኡ’ውን ምቅይያር ዘራእትን ሸፈነ 

ዘራእትን ኣብ ተግባር ምውዓል፡ ንፍግረ-
መሬት ክንከላኸሎን ንመሬት ሕርሻና 
ውሑስ ክንገብሮን ንኽእል።
- ትሕዝቶ ማይ የሰስን፦ ብግቡእ 
እተዓቀበ ሓመድ እኹል ጠሊ ስለዝሕዝ፡ 
ካብ ዘይተደልየ ሃልኪ ማይ መስኖ 
የድሕን። ውሕሉል ኣጠቃቕማ ማይ 
ንኽህሉ ስለዘተባብዕ ከኣ ንምህርቲ 
ዘራእትና ብእወታ ይጸልዎ።
- ካብ ምግዓዝ ባእታታት ሓመድ 
የድሕን፦ ከም ናይትሮጅን፡ ፎስፎረስን 
ፖታሲየምን  ዝኣመሰሉ ባእታታት 
ሓመድ ከይግዕዙ ይከላኸል። ህጡር 
ትሕዝቶ ካብ ዘለዎ ሓመድ ድማ 
ዘርብሕ እቶት ክርከብ ይከኣል።
2. ጽልዋ ምዕቃብ ሓመድ ኣብ ኣከባቢ፡
ምዕቃብ ሓመድ፡ ክሊማዊ ለውጢ ኣብ 
ምምካት ልዑል ተራ ይጻወት፦ ጥዕና 
ዘለዎ ሓመድ ካርቦን ይዕቅብ (carbon 
sink)። ሓመድ፡ ካብ ጠፈር ካርቦን-
ዳይ-ኦክሳይድ ኣዋህሊሉ ብምዕቃብ፡ 
ምብሕጓጕ ሓመድ ብቐሊሉ ከይክሰት 
ይከላኸል። በዚ ድማ ኣብ ዓለም-
ለኻዊ ክሊማዊ ለውጢ እወታዊ ጽልዋ 
ይፈጥር።
- ስነ-ህይወታዊ ብዙሕነት ኣብ ምዕቃብ 
ኣገዳሲ ተራ ይጻወት፦ ሓመድ ጽላል 
ስነ-ህይወታዊ ብዙሕነት እዩ። ካብ 
ሓሰኻ-ደምበ ክሳብ እቶም ዝደቐቑ 
ኣገደስቲ ስነ-ህይወታውያን (micro-
organisms)፡ ብዛዕባ ምርግጋጽ ህላዌና 
ኣገደስቲ ምዃኖም ክፍለጥ ይግባእ። 
ምዕቃብ ሓመድ፡ ነዞም ህይወታውያን 
ንዘጠቓለለ ስነ-ህይወታዊ ብዙሕነት 
ብምትብባዕ፡ ሚዛን ስርዓተ-ማሕድሮ-
ህይወታውያን ከምዝሕሎ ይገብር።
- ካብ ምስፍሕፋሕ ምድረ-በዳነት 
ይከላኸል፦ ምዕቃብ ሓመድ፡ 
ምስፍሕፋሕ ምድረ-በዳነት ኣብ ምብጻህ 
ወሳኒ ዕማም እዩ። 
- ምብሕጓጕ ሓመድ ንምቍጽጻር 
ዝሕግዝ ዓቢ ረቛሒ እዩ፦ እተዓቀበ 
መሬት ተገሚዑ ከይወድቕ ይከላኸል፣ 
ውሕስነት ትሕተ-ቕርጽታት ኣብ 
ምርግጋጽ ሓጋዚ እዩ፣ ከምኡ’ውን 
ምዕቃብ ቅርጽታት መሬት የተባብዕ።
- ብቕዓት ማይ የመሓይሽ፦ ሓመድ 
ባህርያዊ መጻረዪ ማይ እዩ። በከልቲ 
ዝዀኑ ባእታታት ናብ ትሕተ-ባይታኣዊ 

ጽፍሒ ቅድሚ ምብጽሖም ኣጻርዩ 
የዘትርፎም።
- ባህርያዊ መዕቆቢ ህይወታውያን 
(Natural Habitat) የውሕስ፦ ሓመድ፡ 
ብዝተፈላለዩ መገድታት፡ መዕቆቢ 
ናይ ታእላው ዘይብሎም ዓሌታት 
ህይወታውያን እዩ። 
- ዘላቒ ኣጠቓቅማ መሬት የውሕስ፦ 
ምዕቃብ ሓመድ፡ ንመሬትና ብውሕስነት 
ክንጥቀመሉ የኽእለና። ንመጻኢ ዕድል 
ወለዶታት ኣብ ዋጋ-ዕዳጋ ብዘየእቱ 
መገዲ፡ እንደልዮም ረብሓታት ክንረክብ 
ሓጋዚ’ዩ። 

ልምዳውን ዘበናውን ሜላታት ምዕቃብ ልምዳውን ዘበናውን ሜላታት ምዕቃብ 
ሓመድሓመድ

- ትግባረ ዘበናውን ባህላውን ሜላታት 
ምዕቃብ ሓመድን ማይን፡ ኣብ ምርግጋጽ 
ውሕስነት ሕርሻን ኣከባብን ኣዝዩ ኣድላዪ 
እዩ። ንባህላውን ዘበናውን ሜላታት 
ምዕቃብ ሓመድን ማይን ዝምልከቱ 
ዝርዝራትን ሓጸርቲ መግለጺታትን 
ንርአ።
- ምስራሕ ዛላ፦ ትሪ-ዓቐብ ብምጉዳልን 
ንዋሕዚ ማይ ብምዝሓልን፡ ማይ ናብ 
ከርሲ መሬት ንኽስተ ዕድል ይፈጥር።
- ምስራሕ ከትሪ፦ ኣብ መገዲ ማይን 
ሩባታትን ዝስራሕ ኮይኑ፡ ናህሪ ዝውሕዝ 
ማይ ብምዝሓል፡ ድበት ናብ ማያት 
ከይኣቱ ይከላኸል። ከትሪ፡ ብእምንን 
ዕንጸይትን ክህነጽ ዝከኣል ኰይኑ፡ 
ብዕንጸይቲ ዝስራሕ መከላኸሊን መእለዪ 
ውሒዝን፡ ኣብ መታሕት ኤርትራ 
“ዓግም” ተባሂሉ ይጽዋዕ። 
- ብመስመር ምሕራስ፦ ኣንጻር ኣንፈት 
ተፋሰስ ማይ ብመስመር ምሕራስ፡ ማይ 
ይዕቅብን ምብሕጓጕ ሓመድ የወግድን። 
- ምቅይያር ዘራእቲ፦ ምቅይያር ዘራእቲ፡ 
ትሕዝቶ ሓመድ መሊሱ ንኽህብትም፡ 
ማለት መሬት ንኸይደኪ ሓጋዚ እዩ።
- ምጽጋእ፦ ንመሬት ካብ ማሕረስ 
ብምዕራፍ፡ ብባዕላዊ ወይ ተፈጥሮኣዊ 
መገዲ ከምዝሕደስ ምግባር።
- ዝውታረ ዘራእቲ ዋህራር፦ ክልተ 
ዓይነት ዘርኢ ሓዋዊስካ ብምዝራእ፡ ጥዕና 
ሓመድ ከምዝረጋገጽን ጸቕጢ ተጻባእቲ 
ባእታታት ከምዝጐድልን ምግባር። 
ጥረታትን ካልኦት ኣእካልን ክንጥቀም 
ንኽእል ኢና፤ ኣብነት ኣዳጉራን ዕፉንን።
ኣብ ቅርጻዊ ህንጸት (Physical 
Structures) ዘተኰረ ዘበናዊ ምዕቃብ 
ሓመድን ማይን እውን፡ ብሓመድን 
እምንን ኣብ ዝህነጹ ዛላታት፡ ከትርታትን 
ቅናታዊ ዛላታትን ኣለውዎ። እቲ ፍልይ 
ዘብሎ ነገር፡ ኣንጻር ተፋሰስ፡ ብመሳርሒ፡ 
ማለት ብሊቨሎን ገመድ ሬንጅ-ፖልን፡ 
ብግቡእ ስለዝስራሕ እዩ። ከም ዘበናዊ 
ሜላታት ምዕቃብ ሓመድን ማይ 
ዝውሰዱ፡ ገለ ሕርሻዊ ኣገባባት’ውን 
ኣለዉ፦ ቦታታት ሓዚእካ ትሕዝቶ 
ሓመዱ ብባህርያዊ መገዲ ከምዝህብትም 
ምግባር፣ ብቅናታዊ መስመር ምሕራስ፣ 
ሳዕሪ ብመስመር ብምዝራእ፡ ሓመድ 
ብትሕዝቶ ከምዝህብትምን ኣብ ቦትኡ 

ከምዝዕቀብን ምግባር (ንኣብነት፡ ቨቲቨር 
ወይ ካልእ ዓይነት ሳዕሪ ምዝራእ 
ይከኣል)።

ሓረስቶትን ካልኦት ወነንቲ መሬትን ሓረስቶትን ካልኦት ወነንቲ መሬትን 
ኣብ ምዕቃብን ምሕደራን ሓመድ ኣብ ምዕቃብን ምሕደራን ሓመድ 
ክጻወትዎ ዝግባእ ሃናጺ ተራክጻወትዎ ዝግባእ ሃናጺ ተራ

- ጥቁዋት ሓረስቶት ኣብ’ዚ መዳይ 
ንዝጻወትዎ ልዑል ተራ ብዝርዝር 
ንመልከት፦
1. ምስ ምሕደራ ሕርሻ ኣትክልትን 
እንስሳታትን ብዝተኣሳሰር፦
- ሓረስቶት ንብዛዕባ ዝነጥፉሉ ዓውዲ 
ስነ-ዘራእቲ ድዩስ ስነ-እንስሳ ዓሚቝ 
መረዳእታ ክህልዎም ይግባእ
- ኣብ ወቕቲ ዘራእቲ ብውሑስን 
ውሕሉልን ኣገባብ ብምዝራእን 
ብምልማዕን ምህርቲ ክእክቡ
- ኣብ ምሕደራ ኣንስሳ፡ ኣብ ምድላው 
መግቢ፡ ማይን መጽለልን፡ ከምኡ’ውን 
ኣብ ሓለዋ ጥዕና እንስሳ ብውሕስነት 
ክነጥፉ

2. ኣብ መዳይ ምሕደራ መሬትን 
ጸጋታቱን ድማ፦
- ሓመድ፡ ማይን ህይወታዊ ብዙሕነትን 
ብዝዕቀበሉ ውሕስነት ኣገባብ መሬቶም 
ከመሓድሩ
- ሓረስቶት ምቅይያር ዘራእቲ 
ብምዝውታርን ጥረታት ብምዝራእን፡ 
ንተጻባእቲ ባእታታት ብምድኻም፡ ጥዕና 
ሓመድ የውሕሱ
- ስሉካ ተጠቒሞም (ዘርኢ ኣብ ቀረባ 
ዕምቈት ሓመድ ንምድፋን)ን መሬት 
ከየማዛበሉ ብመጠን ሓሪሶም (minimum 
tillage)ን  ፍግረ-መሬት ይከላኸሉ፤ 
ብቕዓት ሓመድ’ውን የረጋግጹ

3. ገንዘብ ብግቡእ ምምሕዳር
- ውሕሉል ኣተሓሕዛ ገንዘብ ብምጥቃም፡ 
ንሕርሻኦም ኣርባሒ ከምዝኸውን 
ገይሮም የማሓድርዎ
- ወነንቲ መሬት፡ ውሑስን ቀጻልን 
ረብሓታት ንኽረኽቡ፡ ብጥንቃቐን 
ሓላፍነትን መሬቶም የማሕድሩ።

* ምዕቃብ ሓመድ፡ ነቶም መሰረት 
ህይወት ዝዀኑ ባእታታት ሓመድ 
ምክንኻን ወይ ምምጋብ ማለት’ዩ። 
ጥዕና ሓመድ ብምቕዳም፡ ውሕስነት 
መግብና ነረጋግጽ። ስርዓተ-ማሕድሮ-
ህይወታውያን ንዓቅብ። ኩሉ እንገብሮ 
ጻዕሪ፡ ንሃለዋት ፕላኔትና ናብ ንቡር ኣብ 
ምምላስ ቀሊል ዘይኰነ ኣበርክቶ ኣለዎ።

... ይቕጽል

ኣቶ ዳዊት መብራህቱ

ሰኽራም ናይ ልቡ ይዛረብ።

መልሓስ ዓጽሚ ዘይብላ ግን 
ዓጽሚ ሰብ ትሰብር። 

ካብ ብዓል ጣፍ ብዓል ኣፍ።

ንዘርባ ዘረባ የምጽኦ ንሓመድ 
ዱጕሪ የውጽኦ። 

***

ኣብ ሕበረትሰብና ብዛዕባ ቃላትን 
ዘረባን ብዙሕ እዩ ዝበሃል። 
ውሑድን ትርጉም ዝህብን ዘረባ 
ብምዝራብ እንፍለጥ ሕብረተሰብ 
ምዃንና፡ ገለ ካብቲ ምኽንያት፡ 
ክኽውን ይኽእል’ዩ። ኣብ ዘረባና 
እንጥቀመሎም ቃላት ብኣስተብህሎ 
ክንመርጾም ዘጠንቅቕ ምስላ 
ብቝጽሪ ብርክት ዝበለ እዩ። 
ንሕና ንሰዶን ናባና ዝስደድን 
ቃላት፡ ሓደ ካብቲ መዓልታዊ 
ዘሕስበና ጕዳይ እዩ። ዝበዝሐ ግዜ 
ዘረባን ትርጉማቶምን፡ ኣብ መንጎ 
ሰባት ናይ ዝኸሰት ግጭት ጠንቂ 
ኮይኖም ይጸንሑ። ኣብ ዝርርብና 
ብዘይካ እቲ ዝሓሰብናዮ ልዙብ 
ቃላት፡ ብኽንሓብኦም እንደሊ 
ሓሳባት፡ ኣእንፈቲን ናይ ሓሶት 
ቃላትን ዝተረብረበ እዩ። ኣፈይ 
ምስ ከፍትኩ ዕሽነተይ ኣርኣኹ 
ከም ዝተባህለ፡ ኣፍና ምስ ከፈትና 
ዝደለናዮ ጥራይ ዘይኮነ ዘይደለናዮ 
ሓበሬታ’ውን ይወጽእ እዩ። ንግሆ 
ሰላም መዓልቲ ክንውዕል ተመኒና፡ 
ሰሪ ዘረባና ግን፡ “ከመይ መልሓሰይ 
ትቈረጽ” ኢልና ከይደቀስና 
ንሓድር ኣይንሰኣንን። እዛ 
መልሓስና ናትና ዶ ኣይኮነተን? 
ከም ልቢ ወይ ሳንቡእ ብዘይ 
ፍቓድና ትሰርሕ ከኣ ኣይኮነትን። 
እንታይ ደኣ ዘይደለናዮ ብዘይ 
ፍቓድና ሓበሬታ ትህበልና? እቲ 
ጸገም፡ ብመሰረቱ ናይ መልሓስና 
ድዩ ወይስ ናይ ኣተሓሳስባና? 
መሳርሕትና ዘይንፈትዎ ዘረባ 
ምስ ዝዛረበና’ሞ ድሒሩ ግን 
“ኣይሓሰብክዎን መሊቑኒ እዩ፡” 
ምስ ዝብል ምኣመንና ዶ? 

ነፍሲ ወከፍና፡ ብገምጋም፡ 
ኣብ መዓልቲ ብኣሽሓት ዝቝጸር 
ቃላት ነንሕድሕድና ንምብህሃል 
ንጥቀም። እዚ ጽዑቕ ዝኾነ ናይ 
ቃላት ምልውዋጥ፡ ዝበዝሐ ክፋሉ፡ 

ብድምብርጽታ ኣልቦ፡ ከይተገደስና 
ኢና ነካይዶ፣ ተደርቢሽና ዘይደለናዮ 
ክሳብ ንዛረብ። ዘይንደልዮ ቃል 
ካብ ኣፍና ምስ ወጽአ፡ ሻቡ ዓቕሊ 
ጽበት፡ ምኽኒት፡ ፍርሒ፡ ስክፍታን 
ካልእ ክስምዓና ዘይንመርጾ 
ስምዒታትን ይወረና። ካብዚ 
ኣብ መዓልቲ ብኣሽሓት ዝቝጸር 
ዝዝረብ ዘረባ፡ ምምላቝ ቃላትን 
ጌጋን ከጋጠም ንቡር እዩ። ንነፍሲ-
ወከፍ ነውጽኦ 1,000 ቃላት፡ ሓደ 
ወይ ክልተ ጌጋታት ንፍጽም። 
ብገምጋም 150 ቃላት ኣብ ደቒቕ 
እንተ ተዛሪብና፡ ኣብ ነፍሲ ወከፍ 
7 ካልኢት ኣብ ዘየቋርጽ ዘረባ 
ጌጋ ከጋጥም ተኽእሎ ኣሎ። 
እዚ ማለት ኣብ መዓልቲ ካብ 7 
ክሳብ 22 ዝኣክል ግዜ ኣብ ዘረባና 
ዘይንደልዮም ቃላት ነምሉቕ ወይ 
ንጋገ። መጠን ንጋገዮ ግዜ ዝጸልዉ 
ክህልዉ ይኽእሉ። ምልኪ ቋንቋ፡ 
ጥበብ ኣዘራርባ፡ ኩነታት ጥዕናን 
ካልእን ፍልልያት ከምጽእ ይኽእል 
ይኸውን። እንተኾነ ብፍጹም 
ዘይተደልየ ቃል ወይ ዝጋገ የለን 
ክንብል ኣይከኣልን። 

ዋላ’ኳ ዝበዝሐ ግዜ ቃላት 
ዝመልቈናን ንጋገን ንኹን፡ 
ንእንፍጽሞም ጌጋታት፡ ሓንጐልና 
ሓያል ዝኾነ መቈጻጸሪ ኣገባብ 
ኣለዎ። ብፍላይ ንማሕበራዊ 
ዘይቅቡላት ዝኾኑ ቃላት ዝነፊ 
ውሽጣዊ መከታትተሊ ኣለና። 
‘ክበሃል ኣይነብሮን’ ኢልና 
ንእንሓስቦ ቃላት ምስ ዝመልቈና 
ኣብ ሓንጐና ኤለክትሪካዊ ንጥፈት 
ከም ዝካየድ ተመራመርቲ ገንት 
ዩኒቨርስቲ ይሕብሩ። እዚ ስለዝኾነ 
ኸኣ እዩ፡ እቶም ንገብሮም ጌጋታት 
ብመንጽር ዓቐን ንዛረቦ ኣመና 
ውሑዳት ዝኾኑ።

ዘይበሃል ቃል ወይ ዘረባ ኣሎ 
ድዩ? ዝብል ሕቶ ኣካታዒ’ኳ 
እንተኾነ፡ ዘይግዚኡ፡ ዘይቦትኡን 
ንዘይምልከቶ ሰብ ምዝራብን ካልእ 
ምኽንያታትን ንምብህሃልና ወሰንቲ 
ቀይድታት ይኾንዎ። ኣብ ዓውዲ 
ስነ-ልቦና ኣገዳሲ ኣስተዋጽኦ 
ዘለዎ ሲግመንድ ፍሮይድ፡ 
ኣብታ ብ1901 ዝጸሓፋ The 
psychology of Everyday 
life፡ “ቀንጠመንጢ መሲሎም 
ዝስምዑና ምላቝን ብጌጋ ዝዝረቡ 
ዘረባን ኣብ ውሽጥና ናይ እንዓቕሮ 
እምነትን ምስጢራትን ውጽኢት 
እዩ፡” ይብል። ብተወሳኺ ንዓና 
ዘይርድኡና፡ ኣብ ትሕተ-ንቑሕ 
ኣእምሮና ተኸዚኖም ዝርከቡ 
ባህግታት፡ ኣብ ከምዚ ኣጋጣሚ 
ክወጽኡ ከም ዝኽእሉ ይምጕት። 
ክሳዕ እዚ ግዜ’ዚ፡ ብዙሓት ሰባት፡ 
ኣብ ምዓሙቝ ልቢ ዝተሓብኡ 
ምስጢራት ብምላቝ ዘረባ ከም 
ዝኽሽሑ ብምእማን ምስ ምጉት 
ሲግመንድ ፍሮይድ ዝመሳሰል 
እምነት ኣለዎም። 

ኣብዚ ቀረባ ግዜ ግን ነዚ ዝጻረር 
ውጽኢት መጽናዕታት ክረከብ 
ጀሚሩ ኣሎ። “ጠንቂ ምላቝ 
ቃላት፡  ኣብ ውሽጢ ክልተ ወይ 
ሰለስተ ካልኢት፡ ቃላት ብቕልጡፍ 
ክንዝክርን ብቕኑዕ ከነድምጾምን 
ምስ እንፍትን ዝመጽእ ናይ ቃላት 
ምትሕውዋሳት እዩ፡” ይብል። 
ነዚ መጽናዕቲ ዝመረሐ ክኢላ 
ዓውዲ ስነ-ልቦናዊ ስነ-ቋንቋ 
(psycholingustics) ጌሪ ደል፡ 
“ዘረባ ኣብ ሰለስተ ስርዓተ-መርበብ 
ሓንጐልና ብዝፍጠር ምንጥጣፍ 
ይፍጠር፡” ይብል። እዞም ኣብ 
ሓንጐልና ዝርከቡ ሰለስተ መርበባት 
ንጽንሰ-ሓሳብ፡ ቃላትን ደምጽታትን 
ዝኣልዩ እዮም። ኣብ ገለ እዋን 
ግን፡ እዞም ስርዓተ-መርበብ፡ ኣብ 
ነንሕድሕዶም ክተዓናቐፉ ከለዉ፡ 
ምምላቝ ቃላትን ዘይተሓስበ 
ዘረባን የጋጥም። ድሙ ክንዝክር 
ምስ እንፍትን፡ ምስ ደቂ ሰብ 
ተመሳሳሊ ቅርበት ዘለዎ “ከልቢ” 
ዝብል ቃል፣ ወይ’ውን ተመሳሳሊ 
ኣደማምጻ ዘለዎ “ድቢ” ዝብል 
ቃል ኣብ ሓንጐልና ንጡፋት 
ይኾኑ ወይ በለጭ ይብሉ። በለጭታ 
ዘይቅኑዓት ቃላት ኣብ ሓንጐልና፡ 
ናብ ክንብሎም ዘይሓሰብና ቃላት 
ምባል ከድህበልና ከም ዝኽእል’ዩ 
ጌሪ ደል ዝነግር። በለጭታ 
ድምጺ’ውን ብተመሳሳሊ ጌጋ 
ቃላት ናብ ምምላቝ ከድህብ 
ይኽእል። ኣብ ኣስማት፤ ራሄል፡ 
ሄለን፡ ፈቨን፡ ሄቨን፡ ኤደን፡ ኢለን፡ 
ካልእ ተመሰሳሊ ኣደማምጻ ዘለዎ 
ኣስማት’ውን ብተደጋጋሚ ብጌጋ 
ሓደ ኣብ ክንዲ ሓደ ሓዋዊስና 
ክንሰምዮ ምርኣይ ልሙድ እዩ።

ካብቲ መጽናዕቲ ተበጊሱ ጌሪ 
ደል፡ ዘይሓሰብካዮ ቃላት ምምላቝ 
ገለ መስርዕ ወይ ሕጊ ከም 
ዝኽተል ይነግር። ዋላ’ኳ ምምላቝ 
ቃላት ካብ ምትሕውዋስ ቃላት 
ወይ ምውሓጥ ገለ ፊደላት ዝብገስ 
ይኹን፡ ዝበዝሐ ግዜ ዝመልቁና 
ቃላት፡ ክንርድኦም ንኽእልን 
ትርጉም ዘለዎምን ቃላት እዮም። 
ስለዝኾነ ኸኣ ናይ ሰማዒ ኣቓልቦ 
ይስሕቡ። ኣብ ዘረባና መሊቑና 
ዝወጽአ ዘይሓሰብናዮ ቃል፡ ካብቶም 
ኣቐዲምና ንፈልጦም ኣብ ኣእምሮና 
ዘለዉ ቃላት ከም ዘይወጽእ እዩ 
ዝሕብር። ኣብ ሓደ መጽናዕቲ፡ 
ተሳተፍቲ፡ “ዝጠልቀየ ወተሃደር” 

ካብ እግሪ ኣፍ ትዕንቀፍካብ እግሪ ኣፍ ትዕንቀፍ

ዝብል ሓረግ ዘለዎ ሕጥበ-ጽሑፍ 
ምስ ኣንብቡ፡ ድሒሩ “ጠለብ 
በበሓደ” ክብሉ ኣብ ዝተሓተትሉ 
ግዜ፡ ብተደጋጋሚ “ጥልቁይ 
ጠበንጃ” ክብሉ ተሰሚዖም። እዚ 
ኣብነት፡ ነቲ ፍሮይድ “ዝመልቁና 
ቃላት ብሃውሪ ዘይኮኑ፡ ኣብ 
ውሽጢ ዝጸንሑ ትርጉም ዘለዎም 
ቃላት እዮም፡” ዝበሎ፡ ሓቂ ምዃኑ 
የረድእ። እንተኾነ ነዚ ዝድግፍ 
ዝኾነ መርትዖ ስለዘየለ፡ ኣፍካ 
መሊእካ ዝዝረበሉ ከም ዘይኮነ 
ይነግር። 

መብዛሕትኡ ግዜ፡ ዝመልቈና 
ቃላት ሸለል ተባሂሎም ቀልጢፎም 
ይርስዑ እዮም። ኣብ ገለ ግዜ ግን 
ብሰንኪ ተነቃፊ ግዜን ቦታን ቀንዲ 
ዛዕባ ይኾኑ። ኣብ ሓደ ኣጋጣሚ 
ክልተ ሰብ ሓዳር፣ ሰበይቲ፡ ንሰብኣያ 
ምስ መሳርሕቱ ጓል ይዘውር እዩ 
ኢላ ስለዝጠርጠረቶ ኣብ ግጭት 
ኣተዉ። እዞም ሓዳሮም ኣብ ጸገም 
ዝኣተወ መጻምድቲ፡ ብሽማግለ 
ተሰንዮም ጕዳዮም ክፈትሑ ኣብ 
ዝፈተነሉ ግዜ፡ ብዓል ጕዳይ 
ሰብኣይ ምስ መሳርሕቱ ጓል፡ 
“ፍሉይ ርክብ የብልናን፡” ክብል 
“ፍሉይ ርክብ ኣለና፡” በለ’ሞ ጕዳይ 
ናብ ዝለዓለ ጥርዙ በጽሐ። ወዮ 
ሰብኣይ “ከምኡ ማለተይ ኣይኮነነ 
መሊቑኒ እዩ፡” እንተ በላ፣ ሰበይቲ 
“ኣፍ ምልኣት ልቢ ይዛረብ፡” ኢላ 
ምምላስ ኣበየት። ኣብ ከምዚ ዝበለ 
ወጣሪ ግዜ፡ ከይመልቈና ኣመና 
ንፈርሖ ቃል፡ ብዛዕብኡ ብብዝሒ 
ካብ ምስልሳልን ምሕሳብን፡ ኣብ 
ላዕሊ፡ ጥቓ እቲ ክንብሎ ዝደለና፡ 
ይጸንሕ’ሞ ብዘይ ፍቓድና ሶሊኹ 
ይወጽእ። ስለዚ ሓደ ነገር ክንዛረብ 
ምስ እንደሊ ዝበዝሐ ኣድህቦና 
ኣብቲ ክንብሎ ንደሊ ዘይኮነ፡ 
ብኣንጽሩ ኣብቲ ዘይንደልዮ እንተ 
ጌርናዮ ውጽኢቱ’ውን ብኣንጻሩ 
ክኸውን ከም ዝኽእል እዩ ዘረድእ። 

ከም መፍትሒ፣ ካብ ብፍጥነት፡ 
ቀስ ኢልካ ምዝራብ ዝሓሸ ኣማርጺ 
ክኸውን ይኽእል እዩ ዝብል ሓሳብ 
ኣሎ። ብኣንጻሩ፡ ሓንጐልና ካብ ጌጋ 
ክንጥንቀቕ ብዙሕ ግዜ ስለዝህልዎ፡ 
ቀስ ምባል ዝያዳ ናብ ዘይየድልዩና 
ቃላት ምምላቝ ከስዕብ ይኽእል እዩ 
ዝብሉ ተመራመርቲ’ውን ኣለዉ። 
ጠንቂ ፈሊጥና መፍትሒ ምንዳይ 
ግዳ ዝሓሸ ማራጺ ስለዝኾነ፡ ገለ 
ካብ ጠንቅታቱ ክንርኢ። 

ጸቕጢ ዝፈጥር ኵነታት፡ 
ዘይሓሰብናዮ ቃላት ንኸነምሉቕ 
ጽልዋ ኣለዎ። ጸቕጢ ዝፈጥሩ 
ኵነታት ብመንጽር ዝፈጥርዎ 
ስምዒታት፡ ንጋገዮ ወይ ነምልቖ 
ቃላት’ውን ክፈላለ ይኽእል 
እዩ። ጾታዊ ስምዒታት ዝደፋፍእ 
ኵነታት ምስ ዝህሉ፡ ነምልቖም 
ቃላት ምስቲ ዘሎ ኵነታት ክዛመድ 
ልዑል ተኽእሎ ኣለዎ። ናይ 
ፍርሒ ስምዒታት ዝፈጥር ኵነታት 
ምስ ዝህሉ ኸኣ ዋላ ናይ ትብዓት 
ቃላት ክነስምዕ ንድለ፡ ናይ ፍርሒ 
ቃላት ከነምሉቕ ንኽእል። እዚ 
ኸኣ ካብቲ ንውሽጣዊ ስምዒታታና 
ክንሓብእ ምድላይ ዝፍጠር ቃልሲ 
ዝብገስ እዩ። ኣብ ሓደ ግዜ ካብ 
ሓደ ንጥፈት ንላዕሊ ምዕያይ’ውን 
ካልእ ጠንቂ እዩ። ኣብ ሓደ ግዜ 
ብዙሕ ዕዮ ምዕያይ፡ ንሓንጐልና 
ጽዕነት ክፈጥረሉ ስለዝኽእል ከም 
ጠንቂ ምምላቝ ዘየተወጠኑ ቃላት 
ክጥቀስ ይኽእል። 

ጠንቂ ምላቝ ቃላትን ዘረባታትን 
ካብ ዘርዘርና፡ ዝገብርናዮም 
ጌጋታት ከነስተብህለሎምን 
ብቕልጡፍ ከነዐርዮምን ምፍታን 
ምስ ኣየናይ ክፋል ሓንጐልና ወይ 
ስርዓት ይተኣሳሰር፡ ተመራመርቲ 
ክፈትሕዎ ዝፍትኑ ዘለዉ ካልእ 
ግድል እዩ። ብልምዲ ንዘጋጥም 
ናይ ቃላት ጌጋ፡ ናይ ምስትብሃል 
ስርዓተ-ሓንጐልና ዝያዳ ኣበርክቶ 
ከም ዘለዎ ይእምን ነይሩ። እንተኾነ፡ 
ኣብ ዩኒቨርሲቲ ጆን ሃብኪን ብኖዛሪ 
ዝተኻየደ መጽናዕቲ፡ ጥበብ ቋንቋ 
ክህልወና ዘኽእል ክፋል ሓንጐልና 
ዝያዳ ተራ ከም ዘለዎ የብርህ። 
እዚ ማለት ‘ኣስተውዓልቲ ምዃን’ 
ዋላ ደኣ ኣገዳሲ ተራ ይሃልዎ፡ 
ኣብቲ ንዛረቦ ዘለና ቋንቋ ማዕረ 
ክንደይ ጥበብ ኣለና እዩ ዝያዳ 
ዝዓበየ ኣበርክቶ ዘለዎ።

ኣብ ጎሮቤትና ዝነበራ ኣደ፡ 
ንዝጠፈአን ዘረባ “ኣታ እቲ ኣድጊ” 
እናበላ ኩላ ጕዳይ ኣድጊ ይገብርኣ 
ነበራ። ብዘይካ እዘን ጎሮበትና 
ዝነበራ ኣደ፡ ካልኦት ኣዴታት’ውን 
ንዝጠፈአን ቃል “ጀበና” ክብላ 
ሰሚዐ ኣለኹ። ቃላት ክንርስዕን 
ክተሓዋወሰናን ንቡርን ዝውቱሩን 
እዩ። ብተደጋጋሚ የጋጥመና 
ምስ ዝህሉ ግን ዝያዳ ጠንቁ 
ብምስትብሃል ከም ዝንኪ ምግባር 
የድሊ። ብፍላይ ሽዑ ንሽዑ 
ተርዲኡና ከነዐርዮ ምስ ዘይንኽእል፡ 
ኣብ ሓንጐልና፡ ንምልከት ቋንቋናን 
ናይ ምስትብሃል ብቕዓትናን 
ዝፈታትን ኵነታት ከም ዘሎ 
ምልክት ክኸውን ይኽእል እዩ። 
እንተ እቲ ሓደ ሓደ ግዜ ዘጋጥም 
ምላቝ ቃላት ግን ከም መስሓቕ 
ወሲድና ሸለል ክንብሎ ይምረጽ። 

ዘረባ ዋዛስ ደሓን እናመሰለ 
ይጎድእ

ዘረባ እንታይ የምጽኦ? ምምላስ

መኣዲ እንታይ ይውድኦ? 
ምኵልላስ

ሄለን መኸታሄለን መኸታ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

መበል 33 ዓመት ቁ.170

1ይ ቤት-ፍርዲ ዞባ ማእከል 
ኣስመራ 

ኣማኒኤል ኣብርሃ ገረመድህን፡ በዓል ቤተይ ኣልጋነሽ 
ረዘነ ስለ ዝተሰወአት፡ ንዓይ ናይ መጻምዲ መሰለይ 
ይተሓለወለይ፡ 5 ደቅና ከኣ ወረስቲ ምዃኖም 
ይረጋገጸሎም ስለዝበለ፣ ዝቃወም እንተሎ፡ ን9/4/24 
ኣብ ቤ/ፍ ይቕረብ። 

ቃለኣብ ዓንደሚካኤል ባይሩ ምባል ተሪፉ፡ ቃልኣብ 
ዓንደሚኪኤል ባርያኡ ተባሂሉ ይተኣረመለይ ስለዝበለ፣ 
ዝቃወም እንተሎ፡ ን2/4/24 ኣብ ቤ/ፍ ቁ.43 ይቕረብ። 

ኣቶ ሄኖክ በየነ ወልደሩፋኤል፡ ኣደይ ለተንስአ 
ሃብተማርያም ማሉ ስለዝዓረፈት፡ ኣነ ምስ 6 ኣሕዋተይ 
ወረስቲ ምዃንና ይረጋገጸልና ስለዝበለ፣ ዝቃወም 
እንተሎ፡ ን9/4/24 ኣብ ቤ/ፍ ይቕረብ። 

1ይ ደረጃ ቤት-ፍርዲ ዞባ ዓንሰባ 
ከረን 

ወ/ሮ ኣፍራሕ መሓመድ ዓሊ፡ ናይ ኣቦ ጓለይ ኣቶ 
ሳሙኤል ኢዮብ ሓጎስ ደሃይ ስለ ዘይብለይ፡ ናይ 
ሞግዚት ሓናፍነት ክወሃበኒ ስለ ዝበለት፣ ዝቃወም 
እንተሎ፡ ን26/3/24 ኣብ ቤ/ፍ ይቕረብ። 

1ይ ደረጃ ቤት-ፍርዲ መንደፈራ 

ኣማረ ሰለሙን ገብረስላሴ፡ ብዓልቲ ቤተይ ንግስቲ 
መንገሻ ገብረገርግስ ስለ ዝዓረፈት፡ ኣነ ምስ 4 ደቅና 
ወረስቲ ምዃንና ይረጋገጸልና ስለ ዝበለት፣ ዝቃወም 
እንተሎ፡ ን18/4/24 ኣብ ቤ/ፍ 2ይ መጋባእያ 
ይቕረብ። 

ኣቶ ፋኑስ ምሕረትኣብ፡ ኣሞና ርሻን ባህታ ማህደረ 
ስለ ዝዓረፈት፡ ኣነ ምስ 1 ሓፍተይ ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ ን18/4/24 
ኣብ ቤ/ፍ 2ይ መጋባእያ ይቕረብ። 

1ይ ደረጃ ቤት-ፍርዲ ሰገነይቲ

ወ/ሮ ብርሃኑ ጠዓመ ገብረስላሴ፡ በዓል ቤተይ ባህልቢ 
ቀሺ ገብረእየሱስ ተስፋገርግሽ ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 9 ደቅና ከኣ 
ወረስቲ ምዃኖም ይረጋገጸሎም ስለዝበለ፣ ዝቃወም 
እንተሎ፡ ን16/4/24 ኣብ ቤ/ፍ ይቕረብ። 

ከሳሲት ወ/ሮ ኣርሴማ ኣብርሃም ገብረስላሰ፡ ተኸሳሲ 
ዓወት ረዘነ ሃብተ፡ ናይ ሓዳር ክሲ ተመስሪቱልካ 
ስለዘሎ፡ ብኣካል ወይ ብሕጋዊ ወኪል ን16/4/24 
ኣብ ቤ/ፍ ቅረብ። 

ቤት-ፍርዲ ባረንቱ

ሳማ ኢሳቕ ዘካርያስ፡ ኣደይ ሊውሳ ላኩ ደማን 
ስለዝዓረፈት፡ ኣነ ምስ 1 ሓፍተይ ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ ን25/3/24 

ኣብ ቤ/ፍ ይቕረብ።

ወ/ሮ ሃዋ ኢብራሂም መሓመድ፡ በዓል ቤተይ 
ኣልኣሚን ሳልሕ ሓሰን ስለዝተሰውአ፡ ንዓይ ናይ 
መጻምዲ መሰለይ ይተሓለወለይ፡ 2 ደቀይ ከኣ ወረስቲ 
ምዃኖም ይረጋገጸሎም ስለ ዝበለት፣ ዝቃወም እንተሎ፡ 
ን23/3/24 ኣብ ቤ/ፍ 1ይ መጋባእያ ይቕረብ። 

ቤት-ፍርዲ ተሰነይ

ያፌት ይርጋኣለም ገብረሃንስ ምባል ተሪፉ፡ ያፌት 
ይርጋኣለም ገ/ኪዳን ተባሂሉ ይተኣረመለይ ስለዝበለ፣ 
ዝቃወም እንተሎ፡ ን6/4/24 ኣብ ቤ/ፍ ይቕረብ።

መሓመድ ሓምድ ሙሳ ምባል ተሪፉ፡ ማሃነድ ሓምድ 
ሙሳ ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን9/4/24 ኣብ ቤ/ፍ ይቕረብ። 

ምልክታ ጨረታ

    ቤ/ጽ/ጨ/ሚኒ/ትም/ዞባ፡ ማእከል፡ ኣብ፡ ናይ፡ 2023/2024፡ ዓመተ፡ ትምህርቲ፡ ኣብ፡ ስፖርታዊ፡ ንጥፈታት፡ ንመባእታ፡ ማእከላይን፡ 

2ይን፡ደረጃ፡ ሽልማት፡ ኣብያተ፡ ትምህርቲ፡ ናይ፡ ማልያ፥ ማዳልያ፥ ዋንጫ፥ ኩዕሶን T-Shirt ፡ብልጫ፡ ኣጫሪቱ፡ ክዕድግ፡ ስለዝደለየ፡ 

ሕጋውያን ተጫረትቲ፡ ይዕድም።

1.ንሽልማት መባእታ ደረጃ

ተ.ቁ. ዓይነት ንብረት ዓይነት ውድድር መግለጺ  ደረጃ ዓቐን ንጽል ብዝሒ ጠ/ብዝሒ
1 ማልያን ቁምጣን ኩዕሶ እግሪ 4 ምሉእ ዕጥቂ ንእሽቶ(S) 4 x 12 48
2 ማልያን ቁምጣን ኣትለቲክስ ንእሽቶ(S) 18
3 ማልያን ቁምጣን ያታዊ ስፖርት ንእሽቶ(S) 15
4 ማዳልያ ኩዕሶ እግሪ ወርቂ፡ ብሩር፡ ነሓስ 6 x15 90
5 ማዳልያ ኣትለቲክስ ወርቂ፡ ብሩር፡ ነሓስ 18
6 ማዳልያ ያታዊ ስፖርት ወርቂ፡ ብሩር፡ ነሓስ 15
7 ኩዕሶ ኩዕሶ እግሪ ቁ. 3  ንህጻናት ዓቐን ቁ.3 15
8 ዋንጫ ያታዊ ስፖርት ንእሽቶ(S) 2 x 1 2
9 ዋንጫ ስንኩላን (ውድድር) ንእሽቶ(S) 4 x 1 4
10 ማልያ ስንኩላን (ውድድር) ንእሽቶ(S) 4 x 12 48
11 ማልያ ዓይነ ስዉራን ንእሽቶ(S) 3 x 10 30

12 ዋንጫ ዓይነ ስዉራን
ንእሽቶ(S)

2 x1 2
13 ማዳልያ ስንኩላን 20 x 3 60

2. ንሽልማት ማእከላይ ደረጃ

ተ.ቁ. ዓይነት ንብረት ዓይነት ውድድር መግለጺ ደረጃ ዓቐን ንጽል ብዝሒ ጠ/ብዝሒ
1 ማልያ ኩዕሶ እግሪ ንእሽቶ(S) 4 x 12 48
2 ማልያ ኩዕሶ መርበብ ማእከላይ(m) 5 x 12 48
3 ማልያ ኩዕሶ ሰኪዔት 6 x 12 48
4 ማልያ ኣትለቲክስ 80
5 ማልያ ሰደቓ ቴንስ 3 x 4 12
6 ማልያ ባይታ ቴንስ 3 x 4 12
7 ማልያ ባድሜንተን 3 x 4 12
8 ማልያ ቸዝ 3 x 6 18
9 ኩዕሶ ኩዕሶ እግሪ ቁ.4 20
10 ኩዕሶ ኩዕሶ መርበብ 15
11 ኩዕሶ ኩዕሶ ሰኪዔት 15
12 ማዳልያ ኩዕሶ እግሪ 80
13 ማዳልያ ኩዕሶ መርበብ 80

14 ማዳልያ ኩዕሶ ሰኪዔት
80

15 ማዳልያ ኣትለቲክስ 80
16 ማዳልያ ብሽክለታ ወርቂ፡ ብሩር፡ ነሓስ 12 x 3 36
17 ማዳልያ ሰደቓ ቴንስ 12
18 ማዳልያ ባይታ ቴንስ 12
19 ማዳልያ ባድሜንተን 12
20 ቸዝ 18
21 ዋንጫ Bsll Games ዓበይቲ 10
22 ዋንጫ Cycling/athletic ማእከላይ 10
23 ዋንጫ Indoor Games ንእሽቶ 10

3. ንሽልማት ንካልኣይ ደረጃ

ተ.ቁ. ዓይነት ንብረት ዓይነት ውድድር መግለጺ ደረጃ ዓቐን
ንጽል 
ብዝሒ ጠ/ብዝሒ

1 ማልያ 11-15 ኩዕሶ እግሪ ማእከላ(m) 2 X 18 36
2 ማልያ16 ልዕሊኡን ኩዕሶ እግሪ ዓቢ(L) 2 X 18 36
3 ማልያ ኩዕሶ መርበብ  2 X 12 24
4 ማልያ ኩዕሶ ሰኪዔት  2 X 12 24
5 ማልያ ኩዕሶ ኢድ  2 X 12 24
6 ማልያ ቸዝ 3 X 4 12
7 ማልያ ኣትለቲክስ ማእከላይ(m) 100
8 ማልያ ሰደቓ ቴንስ 3 X 4 12
9 ማልያ ባይታ ቴንስ 3 X 4 12
10 ማልያ ባድሜንተን 3 X 4 12
11 ማልያ ቸዝ 3 X 6 18
12 ማዳልያ ኩዕሶ እግሪ ወርቂ፡ ብሩር፡ ነሓስ 76/76/76 76 x 3 228
13 ማዳልያ ኩዕሶ መርበብ ወርቂ፡ ብሩር፡ ነሓስ 26/26/26 26 x 3 78

14 ማዳልያ ኩዕሶ ሰኪዔት
ወርቂ፡ ብሩር፡ ነሓስ 26/26/26

26 x 3 78
15 ማዳልያ ኩዕሶ ኢድ ወርቂ፡ ብሩር፡ ነሓስ 26/26/26 26 x 3 78
16 ማዳልያ ኣትለቲክስ ወርቂ፡ ብሩር፡ ነሓስ 33/33/33 (33x3)+1 100
17 ማዳልያ ማውንተን ባይክ 3 x 4 12
18 ማዳልያ ሰደቓ ቴንስ 3 x 4 12
19 ማዳልያ ባይታ ቴንስ 3 x 4 12
20 ማዳልያ ባድሜንተን 3 x 4 12
21 ማዳልያ ቸዝ 3 x 6 18
22 ኩዕሶ ኩዕሶ እግሪ ቁ.4 20
23 ኩዕሶ ኩዕሶ እግሪ ቁ.5 20
24 ኩዕሶ ኩዕሶ መርበብ Mikasa 15
25 ኩዕሶ ኩዕሶ ሰኪዔት Spalding 15
26 ኩዕሶ ኩዕሶ ኢድ 15
27 ዋንጫ Ball Game ዓበይቲ 8
28 ዋንጫ Ball Game ማእከላይ (m) 2
29 ዋንጫ Athletic & Cycling ማእከላይ( m) 6
30 ዘዋሪት ዋንጫ ጎብለል ኣዚዩ ዓበይቲ 4
31 Indoor ንእሽቶ(S) 12
32 T-Shirt (ማልያ) ንዕዉታት መማህራን ኣብ ኩሉ 40
33 T-Shirt ንኮሚቴ ኣብ ፈስቲቫል መዛዘሚ ብፍሉይ ዲዛይን ሎጎ ስም ዞባ ዘለዎ 50

ተጫረትቲ ከማልእዎ ዘለዎም
 1.ናይ 2019 ዝተሓደሰ ንግዲ ፍቓድን 2022 ክሊራንስን ናይ ታሴራ ፎቶ ኮፒ የቕርብ።

2.ንመኽበሪ ጨረታ ዝኸውን ተመላሲ ትሕጃ 10,000.00 (ዓሰርተ ሽሕ) ናቕፋ ብ C.P.O. የትሕዝ።

3.ተጫራቲ ዘይምለስ ሓምሳ ናቕፋ ብምኽፋል ሰነድ መብርሂ ጨረታ ይመልእ። 

4.ተጫራታይ ናይ ነፍሰ-ወከፍ ዓይነት ንብረት መርኣዪ (ሳምፕል) የቕርብ።

5.ጨረታ ኣብ ጋዜጣ ሓዳስ ኤርትራ ካብ ዝወጻኣሉ ዕለት ጀሚሩ ን10 (ዓሰርተ) መዓልታት ክፉት ኮይኑ፡ ንጽባሒቱ ሰዓት 10:00 ቅ.ቀ ኣብ ስራሕ ሰዓታት ተጫራቲ 

ወይ’ውን ሕጋዊ ወኪል ኣብ ዝተረኽቡሉ ይኽፈት።

6. ጨ/ሚኒ/ትም/ዞባ ማእከል ዝሓሸ እንተረኺቡ ብኸፊል ወይ ብምሉኡ ናይ ምስራዝ መሰሉ ዝተሓለወ እዩ።‘

ጨ/ሚኒ/ትም/ዞባ ማእከል

Mimistry of Education Zoba Maekel P.Box; 82 Tele No. 180386/180374/180389



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

16 መጋቢት 2024 - ገጽ 10መበል 33 ዓመት ቁ.170

ወላዲተይ ርግበ ደስታ ገብረእግዚኣብሄር ዝተባህለት፡ ኣብ ከተማ ሰንዓፈ ዞባ 
ደቡብ ንኡስ ዞባ ሰንዓፈ ከባቢ ማእከል ከተማ ፕሎት 35 ፓርሰል “P” ዓይነቱ 
ተራ ገዛ 3 ቀንዲ ክፍሊ 1 ክሽነ 2 ዓይኒ ምድሪ ዘጠቓለለ፡ ስፍሓቱ 288.30 
ት/ሜ፡ ብቤት ጽሕፈት ካዳስተር ብቁ.ንብረት 4BRSEN003308/0 ብዕለት 
11/1/23 ብስማ ዝተረጋገጸላ ብህያብ ስለ ዝሃበትኒ’ሞ ናብ ስመይ ከመሓላልፎ 
ስለ ዝደለኹ፣ ዝቃወም እንተልዩ፡ ኣብ ውሽጢ 30 መዓልቲ ካብ ዝምልከቶ ቤት 
ፍርዲ መአገዲ ሒዙ ናብ ቤት ጽሕፈት ዞባ ደብብ ክፍሊ ቴክኒክ ይቕረብ። 
እንተዘይቀሪቡ፡ ብዘሎኒ ሰነዳት ጉዳየይ ክውድእ ምዃነይ እሕብር። 

ኣብርሃለይ ነጸረ ጭሮም

ንኻልኣይ ግዜ ዝወጽአ ምልክታ ጨረታ
 

ሚኒስትሪ ትምህርቲ ካብ ናብ ብኣየር ዘጐዓዕዞም ኣባላቱን ኣጋይሹን ማለት 
ኣፍሪቃ፡ ኤስያ፡ ኤውሮጳ፡ ማእከላይ ምብራቕን ኣመሪካን ንዓመት ባጀት 2023-
2024 ዝተማልአ መሳለጥያ ብቕዓትን ጽፈትን ዘለዎ ኣገልግሎትን ጉዕዞ ኣየር 
ዘሳልጥ (travel agency)  ኣባል ናይ ዓለምለኽ ወኪል ጉዕዞ በረራ ኣየር ኣባልነት 
(IATA) መረጋገጺ ሰነድን ከቕርብ ዝኽእል ንጨረታ ይዕድም። 
1. ናይ 2019 ዝተሓደሰ ፍቓድ ንግዲ ናይ 2020 ካብ ኣታዊ ውሽጢ ሃገር 
ከምዝኸፈለ መረጋገጺ ሰነድን ናይ መንነት ወረቐትን ሐደ ፎቶ ኮፒ የቕርብ። 
2. ምልክታ ጨረታ ኣብ ጋዜጣ ሓዳስ ኤርትራ ምስ ወጽአ፡ ን5 መዓልታት 
ሳንዱቕ ክፉት ይኸውን፡ ንጽባሒቱ ኣብ ናይ ስራሕ ግዜ ድማ ሰዓት 10፡00ቅ/
ቀትሪ ተጫረትቲ ወይ ሕጋውያን ወከልቶም ኣብ ዝተረኽቡሉ ይኽፈት። 
3. መኽበሪ ጨረታ ናቕፋ 5000 (ሓሙሽተ ሽሕ) ብዝተረጋገጸ ቸክ Cpo  
ይትሓዝ።  
4. ንተወሳኺ መግለጽን ሓበሬታን ኣብ ቤት ጽሕፈት ቁጽሪ 20 ወይ ብቁጽሪ 
ቴሌፎን 200539/123749 ክትውከሱ ትኽእሉ። 
5. ዝተዓወተ ኣገልግሎት ወሃቢ፡ ንክልተ ዓመት ውዕል ስምምዕ ክኣቱ ግዴታ 
ኣለዎ። 
6. ሚኒስትሪ ትምህርቲ ዝሓሸ ኣማራጺ እንተረኺቡ በዚ ጨረታ’ዚ ኣይግደድን። 

ሚኒስትሪ ትምህርቲ 

1ይ ቤት-ፍርዲ ዞባ 
ማእከል ኣስመራ

ውልድኣማኑኤል ኣስመላሽ ኣማረ 
ምባል ተሪፉ፡ ዘኣማኑኤል ኣስመላሽ 
ኣማረ ተባሂሉ ይተኣረመለይ ስለዝበለ፣ 
ዝቃወም እንተሎ፡ ን9/4/24 ኣብ ቤ/ፍ 
3ይ መጋባእያ ይቕረብ።

1ይ ቤት-ፍርዲ ድባርዋ

ወ/ሮ ዘቢብ ወልደማርያም ተኪኤ፡ 
ተኸሳሲ ኣቶ ኣብርሃም ግርማጼን ኣርኣያ፡ 
ናይ ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን10/4/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

ጽገረዳ ሰለሙን ዘወልዳይ ምባል ተሪፉ፡ 
ቤቲኤል ሰለሙን ዘወልዳይ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን2/4/24 ኣብ ቤ/ፍ ይቕረብ።

1ይ ቤት-ፍርዲ ዞባ 
ደቡብ ዓዲ ዃላ

ወ/ሮ ቅዱሳን ገብረመድህን 
ወልደኣብዝጊ፡ በዓል ቤተይ መም. 
ገብረክርስቶስ ወልደኪዳን ስለዝዓረፈ፡ 
ንዓይ ናይ መጻምዲ መሰለይ 
ይተሓለወለይ፡ 9 ደቅና ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን29/3/24 ኣብ ቤ/ፍ 
ይቕረብ።

ወ/ሮ ቅዱሳን የውሃንስ ገብሩ፡ በዓል 
ቤተይ ኣቶ ተስፎም ዑቕቡ ወልደምሰ 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 5 ደቅና ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ 29/3/24 ኣብ ቤ/ፍ 
ይቕረብ። 

መኮነን ዑቕባይ ገብረማርያም፡ ኣዴና 
ውዳሰ ኣብርሃ ወልደገርግስ ስለዝዓረፈት፡ 
ኣነ ምስ 1 ሓወይ ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ 
ን17/4/24 ኣብ ቤ/ፍ ይቕረብ።

ዮናስ ሰለሙን ሓደራ ምባል 
ተሪፉ፡ ሜሮን ሰለሙን ሓደራ ተባሂሉ 
ይተኣረመለይ ስለዝበለ፣ ዝቃወም እንተሎ፡ 

ን29/3/24 ኣብ ቤ/ፍ ይቕረብ።

ምልእተጸጋ ተኽለወይኒ ገብረትንሳኤ 
ምባል ተሪፉ፡ ኣድሓነት ተኽለወይኒ 
ገብረትንሳኤ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን29/3/24 
ኣብ ቤ/ፍ ይቕረብ።

1ይ ቤት-ፍርዲ ሰገነይቲ

ለተማርያም ወልዱ ገብረምካኤል 
ምባል ተሪፉ፡ ማርያ ወልዱ ገብረሚካኤል 
ተባሂሉ ይተኣረመለይ ስለዝበለት፣ 
ዝቃወም እንተሎ፡ ን2/4/24 ኣብ ቤ/ፍ 
ይቕረብ።
ፋኖ ሃብተማርያም ዓቃ ምባል ተሪፉ፡ 

ኢስቲፋኖስ ሃብተማርያም ኪዳነ ተባሂሉ 
ይተኣረመለይ፣ ስም ኣደይ ድማ ለምለም 
ዘውደ ፍታው ምባል ተሪፉ፡ ዘውዲ 
ፍታው ምሕረትኣብ ተባሂሉ ይተኣረመላ 
ስለዝበለ፣ ዝቃወም እንተሎ፡ ን2/4/24 ኣብ 
ቤ/ፍ ይቕረብ።

1ይ ቤት-ፍርዲ 
ደቀምሓረ

ኣቶ የማነ ኣስፍሃ ሃብተጼን፡ ኣደይ 
ለተኪዳን ሃይለ መሓሪ፡ ብሂወት ከላ 
ብስማ ዝተመዝገበ ንግዳዊ ትካል መሸጢ 
ሃለኽቲ ነገራት ብለበዋ ስለዝገደፈትለይ 
ይጽደቐለይ ስለዝበለ፣ ዝቃወም እንተሎ፡ 
ን10/4/24 ኣብ ቤ/ፍ ይቕረብ።

1ይ ቤት-ፍርዲ ዞባ 
ደቡብ ዓዲ ቐይሕ

ወ/ሮ ዛህራ መሓመድ ዓሊ እስማዒል፡ 
ስም ኣደይ  ዛህራ መሓመድዓሊ ምባል 
ተሪፉ፡ ፋጡማ ማሕመድ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን26/3/24 ኣብ ቤ/ፍ ይቕረብ።

ከሳሲት ወ/ሮ ዛይድ ይከኣሎ ርኡይ፡ 
ተኸሳሲ ኣቶ ቀሺ ተስፋማርያም በርሀ 
ንጉሰ፡ ናይ ሓዳር ክሲ ቀሪቡልካ ስለዘሎ፡ 
ብኣካል ወይ ብሕጋዊ ወኪል ን2/4/24 
ኣብ ቤ/ፍ ቅረብ። እንተዘይቀሪብካ፡ 
ጉዳይካ ኣብዘየለኻሉ ክረአ ምዃኑ 
ነፍልጥ።

ሳልሕ ሮመዳን ዓሊ ምባል ተሪፉ፡ 

ሳልሕ መሓመድ ሮመዳን ዓሊ ተባሂሉ 
ይተኣረመለይ ስለዝበለ፣ ዝቃወም 
እንተሎ፡ ን2/4/24 ኣብ ቤ/ፍ ይቕረብ።

ከሳሲት ወ/ሮ ትርሓስ ፍስሃየ ደረስ፡ 
ተኸሳሲ ኣቶ ተስፋጋብር ተኪኤ 
ወልደሚካኤል፡ ናይ ስቪል ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን2/4/24 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብዘየለኻሉ 
ክረአ ምዃኑ ነፍልጥ።

ቤት-ፍርዲ ዞ/ደ/ሰንዓፈ

ቅዱሳን ጠዓመ ምስግና ምባል ተሪፉ፡ 
ቅዱሳን ጠዓመ ተኽለሃይማኖት ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን27/3/24 ኣብ ቤ/ፍ ይቕረብ።

ወ/ሮ ትብለጽ መዝገቦ፡ በዓል ቤተይ 
ኣቶ ጠዓመ ገብረኪዳን ገብረዝጊ 
ስለዝዓረፈ፡ ኣነ ምስ 7 ደቀይ ወረስቲ 
ምዃንና ይረጋገጸልና ስለዝበለት፣ 
ዝቃወም እንተሎ፡ ን27/3/24 ኣብ ቤ/ፍ 
ይቕረብ።

ከሳሲት ዘቢብ በየነ ተስፉ፡ ተኸሳሲ 
ካሕሳይ ገብረየውሃንስ ገብራይ፡ ናይ 
ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን27/3/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

መሰል ሓጎስ ገብረ፡ ወደይ ሰነድ መሰል 
ሓጎስ ስለዝተሰወአ፡ ኣብ ዝንቀሳቐስ ይኹን 
ዘይንቀሳቐስ ንብረት ኣነ ምስ በዓልቲ 
ቤተይ ሃይማኖት ኣብርሃ ገብረማርያም 
ወረስቲ ምዃንና ይረጋገጸልና ስለዝበሉ፣ 
ዝቃወም እንተሎ፡ ን18/3/24 ኣብ ቤ/ፍ 
ይቕረብ።

1ይ ቤት-ፍርዲ ዞባ 
ደቡብ ዓረዛ

ጸጋይ ንጉሰ ሃብተ፡ ስም ኣደይ ኣዛሚት 
እዝራ ወልደማርያም ምባል ተሪፉ፡ 
ለምለም ተኽለ ግርማይ ተባሂሉ 
ይተኣረመለይ ስለዝበለ፣ ዝቃወም 
እንተሎ፡ ን27/3/24 ኣብ ቤ/ፍ ይቕረብ።

ወይኒ ጎይትኦም ኣብርሃ፡ ስም ትሕቲ 
ዕድመ ወደይ ፍቃዱ ተኽለማርያም 
ቃለኣብ ምባል ተሪፉ፡ ተክኤ ተኽለማርያም 
ቃለኣብ ተባሂሉ ይተኣረመሉ ስለዝበለት፣ 
ዝቃወም እንተሎ፡ ን20/3/24 ኣብ ቤ/ፍ 
ይቕረብ።

ኣማንኤል ራሻይዳ ፋይድ ምባል 
ተሪፉ፡ ኣማኒኤል መሓመድ እስማዒል 
መሓሙድ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን26/3/24 
ኣብ ቤ/ፍ ይቕረብ።

ለተገርግስ እምሓ ለባሲ ምባል ተሪፉ፡ 
ለተገርግስ እምሃየ ለባሲ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን20/3/24 ኣብ ቤ/ፍ ይቕረብ።

ምሕረትኣብ ገብረቆርቆስ ሓያሉ፡ ኣቦይ 
ገብረቆርቆስ ሓያሉን ኣደይ ኣዘነጋሽ 
ኣብርሃን ስለዝዓረፉ፡ ኣነ ወራሲ ምዃነይ 
ይረጋገጸለይ ስለዝበለ፣ ዝቃወም እንተሎ፡ 
ን21/3/24 ኣብ ቤ/ፍ ይቕረብ።

ተወልደ ሃብትኣብ ኣርኣያ፡ ስም ኣደይ ንጽሃ 
ሓየሎም ምባል ተሪፉ፡ ጸጋ ተስፋጋብር 
ገብረመስቀል ተባሂሉ ይተኣረመለይ 

ስለዝበለ፣ ዝቃወም እንተሎ፡ ን22/3/24 
ኣብ ቤ/ፍ ይቕረብ።

1ይ ቤት-ፍርዲ ዞባ/
ሰ/ቀ/ባሕሪ ባጽዕ

ኣቶ ቢንያም ሓድሽ ተበጀ፡ ሓፍተይ 
ወ/ሮ ኣበበሽ ሓድሽ ተበጀ ካብ 1984 
ክሳብ ሕጂ ደሃይ ስለዘይበላ ክብል፡ ናይ 
ጥፍእቲ ምልክታ ስለዘቕረበ፣ ዝቃወም 
እንተሎ፡ ን27/3/24 ኣብ ቤ/ፍ ይቕረብ።

ኣቶ ቢንያም ሓድሽ ተበጀ፡ ሓፍተይ 
ወ/ሮ ኣለማሽ ሓድሽ ተበጀ ካብ 1984 

ክሳብ ሕጂ ደሃይ ስለዘይበላ ክብል፡ 
ናይ ጥፍእቲ ምልክታ ስለዘቕረበ፣ 
ዝቃወም እንተሎ፡ ን27/3/24 ኣብ 
ቤ/ፍ ይቕረብ።

1ይ ደረጃ ቤት-ፍርዲ 
ዓሰብ

ከሳሲ ኣቤል ተኽለሃይማኖት፡ 
ተኸሳሲት ወ/ሮ ሉልያ ዮውሃንስ 
ግደይ፡ ናይ ሓዳር ክሲ ተመስሪቱልኪ 
ስለዘሎ፡ ብኣካል ወይ ብሕጋዊ ወኪል 
ን22/4/24 ኣብ ቤ/ፍ ቅረቢ።  

ሓዳስ መጽሓፍ ንተመሃሮ
ንፍቱዋት ተመሃሮ ደቅና፡ ‘ሓልዮት 3’ ዘርእስታ ሓዳስ 
መጽሓፍ ኣብ ዕዳጋ ተዘርጊሓትልኩም ኣላ።

መጽሓፍ ‘ሓልዮት 3’፡ ዛንታታት፡ ጽውጽዋይ፡ እተመሳቐለ 
ቃላት፡ ግድል ቊጽሪ፡ ጸወታ ፊደላተይ፡ ቃላት ድልዩ፡ ቃላት 
ድለዩ ብስእሊ፡ ዝብል ትሕዝቶ ኣለዋ።

መጽሓፍ ‘ሓልዮት 3’፡ ንዓኹም 
ንምምሃር፡ ኣተሓሳስባኹም 
ንምስፋሕን ቋንቋ ትግርኛ 
ንኽትመልኩ ዝተዳለወት መጽሓፍ 
እያ። ኣንብብዋ!! ዘንብብ ይዕንብብ!!

ደራሲ፡ መም ያቆብ መርሃዊ (ጃክ)
ሞባይል፡ 07190414

ዋና ኣከፋፋሊ፡ ሰቲት እስተሽነሪ
ሞባይል፡ 07222010

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት

ሃገራዊ ውድድር ትራክ ይካየድ ኣሎ
ዓመታዊ ዝካየድ ሃገራዊ ውድድር - 

ትራክ ትሕቲ 18 ዓመት፡ ትማሊ ዓርቢ ኣብ 
ስታድዩም ኣስመራ ጀሚሩ።
  ኣብዚ ውድድር፡ ኣብ ኩለን ምድባት/

ካታጎሪታት ዝወዳደሩ ኣትለታት፡ ክሃርምዎ 
ዘለዎም ግዜ ተነጊርዎም እዮም ውድድር 
ኣካይዶም። እዚ ማለት፡ ኣትለታት፡ ነቲ 
ዝተመደበ ግዜ እንተዘይሃሪሞሞ (ልዕሊ እቲ 
ዝተመደበ ክሓልፉ የብሎምን)፡ ንዝተዳለወ 
ገንዘባዊ ሽልማት ኣይወስዱን እዮም - 
ወላ’ውን፡ ምስ ቀዳሞት ሰለስተ እንተኣተዉ። 
ዝኣተዉዎ ደረጃን መዳልያን ግና ኣይክልኡን 
እዮም። 
  በዚ መሰረት፡ ኣብ 400 ሜትሮ ኣትለታት 

ደቂ-ኣንስትዮ፡ ሉልያ በረኸት - ዞባ ደቡብ ብ58 
ካልኢትን 60 ንኡስ ካልኢትን ቀዳመይቲ 
ብምዃን ተዓዊታ። ሶልያና ገብረሂወት - 
ማእከል፡ ብ59 ካልኢትን 58 ንኡስ ካልኢትን፡ 
ሜሪ በርሀ - ማእከል፡ ብ1 ደቒቕ 96ን ንኡስ 
ካልኢትን፡ ካልአይቲን ሳልሰይቲን ተሰሪዐን። 
ኣብዚ ምድብ፡ እዘን ኣትለታት 1 ደቒቕን 30 
ንኡስ ካልኢትን እየን ክሃርማ ነይሩወን። በዚ 
ከኣ፡ ብዘይካ እታ ሳልሰይቲ ዝኣተወት፡ እተን 
ክልተ ቀዳሞት ንዝተመደብ ግዜ ክሃርማ 
ክኢለን።
  ኣብ ተመሳሳሊ ርሕቀት ደቂ-ተባዕትዮ፡ 

52 ካልኢትን 30 ንኡስ ካልኢትን ክሃርሙ 
ነይሩዎም። በዚ መሰረት፡ ሰለስተ ናይ ዞባ 
ማእከል ኣትለታት - ናትናኤል ኤፍሬም 50 
ካልኢትን 27 ንኡስ ካልኢትን፡ ገብረኣብ ዮናስ 
50 ካልኢትን 30 ንኡስ ካልኢትን፡ ሴም 
ዘርኣይ 51 ካልኢትን 73 ንኡስ ካልኢትን 
ብምህራም ዕዉታት ኮይኖም። 
  ኣብ 100 ሜተሮ፡ ደቂ-ኣንስትዮ 12 

ካልኢትን 90 ንኡስ ካልኢትን ክሃርማ 

ነይሩወን። ይዅን’ምበር፡ ኩለን ኣትለታት 
ዝተመደብ ግዜ ክሃርማ (ልዕሊ 13 ካልኢት 
እየን ሓሊፈን) ኣይከኣላን። ዮርሳሌም በየነ፡ 
ናኦሚ ዮናስን ፌሩዝ ዓንዶምን ግና፡ ቀዳሞት 
ሰለስተ ብምዃን መዳልያ ተሸሊመን። 
  ብወገን ደቂ-ተባዕትዮ፡ 11 ካልኢትን 

40 ንኡስ ካልኢትን ክሃርምዎ ዝነበሮም ግዜ 
እዩ። ኣዶናይ ኣማኑኤል - ደንደን ከኣ፡ ብ11 
ካልኢትን 39 ንኡስ ካልኢትን ንዝተመደበ 
ግዜ ሃሪሙ ቀዳማይ ኣትዩ። ሳሙኤል ዳኒኤል 
- ማእከል 11 ካልኢትን 58 ንኡስ ካልኢትን፡ 
ሄቨን ሙሴ - ደንደን (ሚኒ/ምክልኻል) 11 
ካልኢትን 68 ንኡስ ካልኢትን ግና፡ ኣብ ደረጃ 
ኣትዮም እምበር ግዜ ክሃርሙ ኣይከኣሉን።  
  ብዘይካ’ዚ፡ ኣብዛ ዕለት፡ ናይ 1500 ሜትሮ 

ውድድር ተኻዪዱ ነይሩ። ደቂ ኣንስትዮ፡ 4 
ደቒቕ፡ 35 ካልኢትን 30 ንኡስ ካልኢትን 
ክሃርማ ነይሩወን። ይዅን’ምበር፡ ሚካል 
ገብረሚካኤል፡ ሊድያ ኢሳቕን ቅሳነት 
መልኣከን ሰለስቲአን ካብ ማእከል ቀዳሞት 
ሰለስተ እኳ እንተኾና፡ ዝተመደበለን ግዜ 
ኣይሃረማን። 
  ብመንጽሩ፡ ያፌት ምስጋና - ማእከል 3 

ደቒቕ፡ 52 ካልኢትን 60 ንኡስ ካልኢትን፡ 
ሚልዮን ኣብርሃም - ማእከል 3 ደቒቕ፡ 53 
ካልኢትን 27 ንኡስ ካልኢትን፡ ናይ ደንደን 
ኣትለት ኤቨን ሙሴ ብ3 ደቒቕ፡ 54 
ካልኢትን 22 ንኡስ ካልኢትን ብምዝዛም 
ንዝተመደበ ግዜ ሃሪሞሞ። 3 ደቒቕ፡ 55 
ካልኢትን 30 ንኡስ ካልኢትን እቲ ክህረም 
ዝተመደበ ግዜ እዩ ነይሩ።
  ኣብዚ ሃገራዊ ውድድር፡ ቅድሚ ሕጂ 

ኣብ ደረጃ ዝኣተዉ ኣትለታት ጥራይ 
እዮም ዝሽለሙ ነይሮም - ግዜ ብዘይገድስ። 
እዚ ከኣ፡ ነቲ ኣትለታት ኣብ ሃገራዊ ኮነ ኣብ 

ኣህጉራዊ ውድድር ክሃርምዎ ዝግብኦም 
ግዜ እናንቈልቈሎ ምኻዱ ይሕበር። ቀንዲ 
ምኽንያት ከኣ፡ ንኣትለታት፡ ‘ተሓባእ፡ ንፋስ 
ኣይትተሃረም፡ ቀስ በል’ ዝብሉ ዘረባታት 
ኣሰልጠንቲ ምዃኑ ይግለጽ። ከም ውጽኢት፡ 
ኣትለታት ክንዮ ደረጃ ምእታው ዝግበኦም 
ግዜ ክሃርሙ ኣይጸንሑን። 
  ኣብዚ ናይ ሎሚ ዓመት ግና፡ ግዜ ዓቢ 

ቆላሕታ ተዋሂብዎ ክስረሓሉ ጀሚሩ ኣሎ። 
ኣትለታት ዝወሃቦም ገንዝብ ይዕበ ይንኣስ፡ ግዜ 

ሻምፕዮን ክለባት ኤርትራ ቀጺሉ

ሻምፕዮን ክለባት ኵዕሶ እግሪ ኤርትራ፡ 
ሓሙስ 14 መጋቢት፡ ብኽልተ ግጥማት ኣብ 
ስታድዩም ኣስመራ ቀጺሉ ነይሩ። 
  ፈለማ ቀይሕ ባሕርን ናቕፋን እየን 

ተጻዊተን። ኣቐዲማ ክልተ ግዜ ዝተዓወተት 
ቀይሕ ባሕሪ፡ ቅድሚ ዕረፍቲ ክልተ 
ሸቶታት ካብ ስሞኦን ሃብተ ብምርካባ 2ብ0 
መሪሓ ወጺኣ። ኣብ ካልኣይ እብረ’ውን፡ 
ናታን ብርሃነን ሓለቓ ናይ’ታ ጋንታ ዓብለል 
ተኽልዝጊን ሸቶታት ብምውሳኾም ብገፊሕ 
4ብ0 ተዓዊታ። ስሞኦን ከኣ፡ ብሉጽ ተጻዋታይ 
ተጸዊዑ። 
  ግጥም ኣልታሕሪርን መንደፈራንን 

ስዒቡ ተኻዪዱ። ቀዲማ ሸቶ ዘመዝገበት 
ኣልታሕሪር እያ፣ ኣብ መበል 25 ደቒቕ 
ካብ ሜሮን ዓንዶም። ኣብ ኣጋ ዕረፍቲ ከኣ፡ 
ዮናታን ተኸስተ ብመገዲ ፍጹም ቅላዕ ሸቶ 
ብምውሳኹ 2ብ0 መሪሓ ወጺኣ። 
  ብተደጋጋሚ ልዳት መጋጥምታ 

እትዅሕኵሕ ዝነበረት መንደፈራ ግና፡ ኣብ 
መበል 52 ደቒቕ ብመገዲ ሳምሶም ገብረዋህድ 
ናብ ጸወታ ዝመለሰታ ሸቶ ኣመዝጊባ ነይራ። 
ይዅን’ምበር፡ ወደብ ፍስሃየ ኣብ መበል 88 
ደቒቕ ውጽኢት ዘግፈሐት ሸቶ ብምምዝጋቡ፡ 
ኣልታሕሪር 3ብ1 ተዓዊታ። ኣባላ ኢብራሂም 
መሓመድ ድማ፡ ብሉጽ ተጻዋታይ ተሰምዩ። 
  እዚ ከምዚ’ሉ እንከሎ፡ ኣብ ተመሳሳሊ ሰዓት 

ኣብ ከረን ክልተ ግጥማት ተኻዪዱ ነይሩ። በዚ 
መሰረት፡ ኣልነስርን ደንካልያን 0ብ0 ክፈላለያ 
እንከለዋ፡ ተጻዋታይ ደንካልያ ኣሮን ዑስማን 
ከኣ፡ ብሉጽ ተጻዋታይ ተጸዊዑ።  
  ብመንጽሩ፡ ናይ ዞባ ማእከል ጋንታ ደንደን፡ 

ንዓዲ ቐይሕ 8ብ0 ኣሰኒፋታ። እዛ ጋንታ 
ንሸቶታታ - ኣርባዕተ ካብ ሮሜል ዓብዱ፡ 
ሓሓንቲ ከኣ፡ ካብ ሲራክ መብራህቱ፡ ቢንያም 
መንግስተኣብ፡ ሴም መድሕንን ሜሮን ኣለምን 
እያ ረኺባተን። ሱፐር ሃትሪክ ዝሰርሐ ሮሜል 
ከኣ፡ ብሉጽ ተጻዋታይ ናይዚ ግጥም ተባሂሉ።

ኤርትራ፡ ተወሳኺ መዳልያታት ኣምጺኣ
ኤፍሬም መኮነን 

ስእሊ - የውሃንስ መብራህቱ

  ትማሊ ኣብ ግጥማት መላእ ኣፍሪቃ ኣብ 
ናይ ውልቂ ናይ ግዜ ውድድር ዝተጸምደት 
ሃገራዊት ጋንታ ቅድድም ብሽክለታ ኤርትራ፡ 
ብመገዲ ኣድያም ዳዊትን ሱዛን ፍስሃየን 
ወርቂን ነሓስን መዳልያ ወሲዳ። 
  ኤርትራ፡ ኣብዛ 25 ኪሎሜተር ዝሸፈነት 

ውድድር፡ ብኣድያምን ሱዛንን እያ ተወኪላ። 
ኣድያም፡ ብ26 ደቒቕን 03 ካልኢትን፡ ሱዛን 
ከኣ ብ26 ደቒቕን 23 ካልኢትን ውድድረን 

ዛዚመን። ወላ’ኳ ኣብ ናይ ዓበይቲ ምስ ቀዳሞት 
ሰለስተ ኣይሰረዓ ድማ፡ ኣብ ናይ ትሕቲ 23 
ዓመት ግና፡ ኣድያም ወርቂ መዳልያ፡ ሱዛን 
ከኣ ነሓስ መዳልያ ኣንጠልጢለን። ኣብዛ 
ውድድር፡ ኤርትራዊት ሚርያም ሃብታይ እያ 
ኮሚሽነር ኮይና ውዒላ።
  ብዘይካ’ዚ፡ ደቂ ተባዕትዮ፡ 37.5 ኪሎሜተር 

እዮም ሸፊኖም። ሃገራዊት ጋንታ ኤርትራ፡ 
ኣብዚ ውድድር ንመርሃዊ ቅዱስን ናሆም 
ዘርኣይን እያ ኣዳልያቶም። ኣካየድቲ እዚ 
ውድድር፡ ንናሆም፡ ኣብ ሰዓትካ ኣይተረኸብካን 

ብዝብል ምስምስ ካብ ውድድር 
ክኣልይዎ’ኳ ሓሲቦም እንተነበሩ፡ ሃገራዊት 
ጋንታ ብዘቕረበቶ ጥርዓን ግና፡ ድሕሪ ኩሎም 
ተቐዳደምቲ ክግበስ ተገይሩ። 
  ናሆም፡ ነዚ ርሕቀት ብ50 ደቒቕን 28 

ካልኢትን ወዲእዎ፣ ኣብ ናይ ትሕቲ 23 ዓመት 
ድማ ራብዓይ ደረጃ ሒዙ። ኣብዚ ምድብ፡ 
ደቡብ ኣፍሪቃ፡ ኢትዮጵያን ሞውሪሽየስን እየን 
ብተቐዳደምቲ ፖድየም ደይበን። መርሃዊ ከኣ፡ 
ብ46 ደቒቕን 42 ካልኢትን ምውዳኡን ምስ 
ዕዉታት ዘይምእታዉን ተፈሊጡ ኣሎ።

ዝምድና ቪንስየስን ማድሪድን . . .
ኣብ መንጎ ሪያል ማድሪድን ብራዚላዊ 

ብሉጽ ተጻዋታያ ቪንስየስን ጋግ ከምዝተፈጥረ 
ተቓሊሑ - ድሕሪ’ቲ ማድሪድ፡ ነዚ ተጻዋታይ 
ዘቖጥዐት ኣካታዒት ስእሊ ኣብ ኢንስታግራም 
ምልጣፋ።
  እዚ ፍጻመ፡ ቅድሚ’ቲ ማድሪድ ኣንጻር 

ቫለንሽያ 2ብ2 ዝተፈላለየትሉ ናይ 2 መጋቢት 
ጸወታ እዩ ኣጋጢሙ። እዛ ጋንታ፡ ቪንስየስ፡ 
ንኣርማኣ እናሰዓመ፣ ኣብ ትሕተኡ ከኣ፡ 
ንኣመዓባብላ ወይ ፍልቀት ደቂ ሰባት - ካብ 
ህበይ ናብ ሰብ ዘርኢ ስእሊ ብምስናድ እያ 
ለጢፋ። ኣብቲ ስእሊ፡ ስም ቪንስየስን እስራኤላዊ 
ዲጀይ ቪኒ ቪሲን እውን ተጻሒፉ ይርአ።
  እዛ ጋንታ፡ ነዚ ስእሊ ድሕሪ 30 ደቓይቕ 

ካብቲ ናይ ማሕበራዊ ገጻታ እኳ እንተኣለየቶ፡ 
ቪኒ ግና፡ ከምዝረኣዮን ንሰበ-ስልጣን እዛ 
ጋንታ ከምዝነቐፎምን ምንጪታት ይሕብሩ። 

ሰሪ’ዛ ስእሊ ከኣ፡ እዚ ወዲ 23 ዓመት ናይ 
ክንፊ ኣጥቃዓይ፡ ኣብታ ጸወታ ኣይስለፍን 
እየ ኢሉ ነይሩ፣ ድሒሮም ግና፡ ሰበ-ስልጣን 
ክጻወት ኣእሚኖሞ። ማዕረ ንዝገበራኦም 

ክልተ ሸቶታት’ውን ባዕሉ ኣመዝጊቡወን። 
ይዅን’ምበር፡ ርክብ እዞም ክልተ ወገናት 
ከምዝሻሕከረ ይሕበር። 
  ኣብዚ ሊግ ብዓሌታዊ ኣድልዎ ዝሳቐ 

ዘሎ ቪንስየስ፡ ኣብታ ጸወታ’ውን ካብ ሓደ 
ናይ ቫለንሽያ ደጋፊ ቆልዓ ዓሌታዊ ጸርፊ 
ከምዝወረዶ ይግለጽ።

መደብ ጸወታ
ሎሚ 

ሻምፕዮን ክለባት ኵዕሶ እግሪ
ኣስመራ ስታድዩም

ደንደን (ዓንሰባ) - ኣልታሕሪር 2፡
00 ድ.ቀ

ናቕፋ - መንደፈራ 4፡00 ድ.ቀ
ኣብ ከረን

ባረንቱ - ዓዲ ቐይሕ 2፡00 ድ.ቀ
ዳንካልያ - ደንደን (ማእከል) 4፡00 

ድ.ቀ

  **
ፕሪመር ሊግ 

ሉቶን - ኖቲንግሃም 6፡00 ድ.ቀ
ፉልሃም - ቶተንሃም 8፡30 ምሸት

  **
ኤፍ.ኤ ካፕ

ዎልቭስ - ኮቨንትሪ 3፡15 ድ.ቀ
ማን ሲቲ - ኒውካስል 8፡30 ምሸት

  **
ላ’ሊጋ

ኦሳሱና - ሪያል ማድሪድ 6፡15 
ድ.ቀ

ገታፈ - ጂሮና 8፡30 ምሸት

  **
ጽባሕ 

ቅድድም ብሽክለታ ዞባ ማእከል 
ኣብ ጎደና ኣፍዓበት ከባቢ እንዳ 
ማርያም ካብ 7፡00 ቅ.ቀ

ዕጫ ሻምፕዮንስ ሊግ ወዲቑ
ዕጫ ርብዒ ፍጻመ ሻምፕዮንስ ሊግ ኤውሮጳ፡ ትማሊ ኣብ ዝወደቐሉ፡ ናይ ዝሓለፈ ክልተ 

ዓመታት ሻምፕዮን እዚ ውድድር ዝኾነት ሪያል ማድሪድን ማን ሲቲን ተራኺበን።
  ክብራ ንምዕቃብ እትቃለስ ማን ሲቲ፡ ንሳልሳይ ተኸታታሊ ወቕቲ እያ፡ ኣብ ኣውዲቕካ 

ምሕላፍ ኣንጻር ማድሪድ ዝበጽሓ ዘሎ። ኣብ 2021-22፡ ማድሪድ፡ ኣብ ፍርቂ ፍጻመ ንሲቲ ገሊፋ 
ጽዋእ ከተልዕል እንከላ፡ ሲቲ ከኣ፡ ዓሚ ኣብ ተመሳሳሊ መድረኽ ሕነኣ ፈድያ ሓሊፋ፣ ንፈለማ 
ግዜ ከኣ፡ ጽዋእ ኤውሮጳ ኣልዒላ። ሎሚ ዓመት ከ? ማድሪድ፡ ቀዲማ ኣብ ሜዳኣ እያ ክትጻወት።
  ብዘይካ’ዚ፡ ዋንጫ ፕሪመር ሊግ ንምልዓል እትቃለስ ዘላ ኣርሰናል፡ ኣብ ክልተ እግሪ ንባየር 

ሙኒክ ክትፋለማ እያ። ድሕሪ ሸውዓተ ዓመታት ኣብዛ ወቕቲ ናብ ሻምፕዮንስ ሊግ ዝተመልሰት 
ኣርሰናል፡ ንመወዳእታ ግዜ ኣብ 2016-17 ካብዚ መድረኽ ክትእለ እንከላ - ብሙኒክ 10ብ2 
ተሳዒራ እያ፡ ካብ ዙር 16 ተገሊፋ። 
  ኣርሰናል፡ ንሸውዓተ ዓመተ-ስፖርት (ካብ 2010 ክሳብ 2017) ካብ ዙር 16 ሓሊፋ 

ኣይትፈልጥን እያ። ሎሚ ዓመት ከኣ፡ ምስታ ኣብ ቡንደስሊጋ ብባየር ለቨርኩሰን ተበሊጻ ምሉእ 
ሓይላ ኣብ ሻምፕዮንስ ሊግ ገይራቶ ዘላ ሙኒክ በጺሑዋ ብምህላዉ፡ ታሪኽ ንርእሱ ኢሉ 
ከይድገም ንደገፍታ ኣስጊኡ ይርከብ። ኣርሰናል፡ ንሙኒክ እንተገሊፋታ፡ ሲቲ ከኣ፡ ንማድሪድ 
እንተኣልያታ፡ ኣብ ፍርቂ ፍጻመ ክራኸባ እየን።
  ካልእ ዓቢ ግምት ዝወሃቦ ጸወታ እንተሃልዩ፡ ንፒኤስጂን ባርሴሎናን ዘራኽብ እዩ። ብዘይካ’ዚ፡ 

ጸወታ ኣትለቲኮ ማድሪድን ቦሩሽያ ዶርትሙንድን ኣካል እዚ ዕጫ እዩ። ቀዳማይ እግሪ፡ 9ን 10ን 
ሚያዝያ፡ ካልኣይ እግሪ ከኣ፡ 16ን 17ን ሚያዝያ ክሰላሰል እዩ።
  እዚ ከምዚ’ሉ እንከሎ፡ ኣብ ርብዒ ፍጻመ ኤውሮፕያን ሊግ መነ መን በጺሑወን ምህላዉ’ውን 

ተፈሊጡ ኣሎ። ኤሲ ሚላን - ሮማ፡ ሊቨርፑል - ኣታላንታ፡ ባየር ለቨርኩሰን - ዌስትሃም፡ በነፊካ - 
ማርሴ ክፋለማ እየን። 11 ሚያዝያ ቀዳማይ እግሪ፡ 18 ሚያዝያ ከኣ፡ ካልኣይ እግሪ ክሰላሰል እዩ።

ክሃርሙ ዝያዳ ክጽዕቱ እንተጀሚሮም፡ ክንዮ 
ኣብ ሃገራዊ ኣብ ኣህጉራዊ መድረኻት’ውን 
ዕዉታት ናይ ምዃን ልዑል ተኽእሎ 
ክህልዎም ዝደፍእ እዩ። እዚ ኣገባብ፡ 
ክንዮ ኣብዚ ዓውዲ ኣብቲ ‘ደቂ ኣንስትዮ 
ተቐዳደምቲ ብዘገምታ ይኸዳ ወይ ይቀዳደማ 
ኣለዋ’ እናተባህለ ብገለ ወገናት ዝሕመያሉ 
ቅድድም ብሽክለታ እንተዝተኣታቶ ድማ፡ 
ንውልቃዊ ዕብየተን ይዅን ዕብየት እቲ 
ዓውዲ ሓጋዚ ምኾነ ነይሩ።
  እዚ ከምዚ’ሉ እንከሎ፡ እዚ ውድድር፡ ሎሚ 

ኣብ ስታድዩም ኣስመራ ቀጺሉ ክውዕል እዩ።

ዜና ወጻኢዜና ወጻኢዜና ወጻኢዜና ወጻኢ
ተስፋኣለም የማነተስፋኣለም የማነ

ሩስያ፡ ኣብ ህዋ ኑክሌሳዊ መሳርሒ ምትካል ቀዳምነታ ምዃኑ ገሊጻፕረዚደንት ሩስያ ቭላድሚር ፑቲን፡ 
ኣብ ህዋ ብኑክሌሳዊ ጸዓት ዝሰርሕ ኣሃዱ 
ምትካል - ሃገሩ ብቐዳምነት ሰሪዓቶ ዘላ 
መደብ ምዃኑ ኣፍሊጡ። 
ፑቲን ነዚ ዝገልጽ ዘሎ፡ ሓላፊ ትካል 

ምርምር ጠፈር ሩስያ (ሮስኮስሞስ) - ዩሪ 
ቦሪሶቭ፡ ሩስያን ቻይናን ኣብ 2033-35 
ዓ.ም፡ ብኑክሌሳዊ ጸዓት ዝሰርሕ ናይ ሓባር 
መደበር - ኣብ ህዋ ንምትካል ይሓስባ 
ከምዘለዋ ዝሓለፈ ሰሙን ድሕሪ 
ምሕባሩ እዩ።
ክልቲአን ሃገራት፡ ኣዝዩ ገዚፍን 

ዝተሓላለኸ መሳለጥያታት ዘለዎን 
ኣህጉራዊ መደበር ምርምር ጠፈር፡ ኣብ 

ፕላኔት ወርሒ ንምድኳን ተሓጋጊዘን 
ይሰርሓ ከምዘለዋ ይፍለጥ።
እቲ መስርሕ ህንጸቱ ኣብ 2026 

ክጅምር ትጽቢት ዝግበረሉን፡ ኣስታት 13 
ኪሎ-ሜተር ሰንጣቒት ዘለዎን ኣህጉራዊ 
መደበር ምርምር ጠፈር፡ ህንጸቱ ምስ 
ተዛዘመ ሊቃውንቲ ካብኡ እናተበገሱ - 
ንትሕዝቶታት ፕላኔት ወርሒ ብዕምቈት 
ከጽንዑዎ ክጅምሩ ምዃኖም ይሕበር።
ፕረዚደንት ቭላድሚር ፑቱን፡ ሩስያ 

ዝዀነ ንሃገራዊ ድሕነታ ዝፈታተን 
ወተሃደራዊ ተጻብኦታት ምስ ዘጋጥማ፡ 

ኑክሌሳዊ ኣጽዋር ክትጥቀም ድልውቲ 
ምዃና ኣብ’ዚ ሰሙን’ዚ ምግላጹ 
ዝጠቐሱ ምዕራባውያን ወገናት፡ እቲ 
ኣብ ህዋ ክትተኽሎ ትሕስብ ዘላ 
ኑክሌሳዊ መሳለጥያ፡ ንወተሃደራዊ መዓላ 
ከይትግልገለሉ ስግኣቶም ይገልጹ።
መንግስቲ ኣመሪካ ቅድሚ ሒደት 

ሰሙናት ኣብ ዝዘርግሖ ጸብጻብ፡ ሩስያ ኣብ 
ህዋ ንዝርከባ ኣሽሓት ሳተላይታት ምዕራብ 
ብኤለክትሮ-ማግኔታዊ ማዕበል ዘዕኑ ሓድሽ 
ዓይነት ኣጽዋር ተማዕብል ምህላዋ ሓቢሩ 
ነይሩ።

ፖሊስ ዚምባብወ፡ 251 ቈልዑ ካብ 
ግዱድ ሽቕለት ኣድሒኑ

ፖሊስ ዚምባብወ፡ ብሓደ ንነፍሱ ከም 
ሃዋርያዊ ነቢ ዝገልጻ መራሒ ሃይማኖት 
ተታሒዞም ኣብ ግዱድ ሽቕለት ተዋፊሮም 
ዝጸንሑ 251 ቈልዑ ናጻ ብምውጻእ፡ ነቲ 
ጥርጡር ናብ ሕጊ ከምዘቕረቦ ኣፍሊጡ።
ፖሊስ ኣብ ዝዘርግሖ ሓበሬታ፡ እቲ 

ኢሽማዒል ቾኩሮንገርዋ ዝተባህለ ወዲ 56 
ዓመት መራሒ ሃይማኖት፡ ኣብ ከተማ ሃራረ 
ልዕሊ 1,000 ሰዓብቲ ከምዘለዉዎ ድሕሪ 
ምጥቃስ፡ ኣብቲ ንሱ ዝውንኖ ካብ ሃራረ 
34 ኪ.ሜ ንምዕራብ ርሒቑ ዝርከብ ናይ 
ሕርሻ መሬት ብዘካየዶ ዳህሳስ፡ እቶም ቈልዑ 
ብዘይ ዕረፍቲ ደኒኖም ክሰርሑ ከምዝረኸቦም 
ሓቢሩ።
እቶም ቈልዑ 

ኵሎም ካብ ትምህርቲ 
ተኣጊዶም ኣብ’ቲ ቦታ 
ጉልበታዊ ስራሕ ጥራሕ 
ክሰርሑ ተፈሪዶም 
ከምዝጸንሑ ዝሓበረ 
ፖሊስ፡ 246 ካብኣቶም 
ናይ ልደት ምስክር 
ወረቐት ከምዘይጸንሖም 

ኣረዲኡ።
ብዘይካ’ዚ፡ ኣብቲ ቦታ ሕርሻ፡ ብምምሕዳር 

ከተማ ዘይተመዝገበን ናይ ህጻናት ክኸውን 
ከምዝኽእል ዝተጠርጠረን 16 መቓብራት 
እውን ከምዝረኸበ ገሊጹ። 
በዚ ከኣ፡ እቲ ጥርጡር ብሓያለ ገበናዊ 

ተግባራት ተኸሲሱ - ምስ ሸሞንተ መሳርሕቱ 
ናብ ቤት-ፍርዲ ሃራረ ከምዝቐረበ፡ ፖሊስ 
ወሲኹ ኣመልኪቱ። 
እቲ ጥርጡር፡ ኣብ 2015 እውን ‘ኣብ 

ልዕሊ ኣባላት ፖሊስን መራሕቲ ሃይማኖትን 
መጥቃዕቲ ንኽፍጸም ምኽንያት ኴንካ’ 
ብዝብል ክሲ፡ ክእሰር ተፈሪዱ ከምዝነበረ 
እዮም ጸብጻባት ዜና ዝጠቕሱ።

ኣል-ሸባብ፡ ኣብ ሞቓድሾ ሓደ ሆቴል ኣጥቂዖም

ኣብ ሶማል - ኣባላት ጥሩፍ ጉጅለ ኣል-
ሸባብ፡ ዝሓለፈ ሓሙስ ምሸት ኣብ ከተማ 
ሞቓድሶ - ጥቓ ህንጻ ቤተ-መንግስቲ ኣብ 
ዝርከብ ሆቴል፡ መጥቃዕቲ ከምዝፈጸሙ 
ተሓቢሩ።
ሮይተርስ ናይ ዓይኒ መሰኻኽር 

ብምጥቃስ ኣብ ዝዘርግሖ ዜና፡ እቶም 
ዕጡቓት ሃንደበት ናብ’ቲ ላዕለዎት ሰበ-
ስልጣን መንግስቲ ብብዝሒ ከምዝኣትዉዎ 

ዝንገረሉ ‘ኤስ.ዋይ.ኤል’ ዝበሃል ሆቴል 
ብምእታው፡ ብጽዕጹዕ ተዂሲን ነትጒን 
ዝተሰነየ መጥቃዕቲ ከምዘካየዱ ገሊጹ።
ምስ’ቲ ሽበራዊ ጉጅለ ምትእስሳር ዘለዋ 

‘ካላማዳ’ ዝተባህለት መርበብ ሓበሬታ 
እታ ሃገር ኣብ ዝዘርግሓቶ ሓበሬታ ድማ፡ 
ኣብ’ቲ መጥቃዕቲ ብውሕዱ ኣርባዕተ 
ኣባላት ሃገራዊ ባይቶን ኣፈኛ መንግስቲን 
ከምዝቘሰሉ ኣመልኪታ።

ኣል-ሸባብ፡ ሰሊኾም ናብ መቓድሾ 
ዝኣተዉ ሓያለ ኣባላቱ - ነቲ ሆቴል 
ቀልጢፎም ብምቁጽጻር፡ ኣብኡ 
ንዝጸንሑዎም ሰራሕተኛታትን ሰበ-
ስልጣን መንግስቲን ይርሽኑዎም 
ከምዘለዉ ዘመልክት ሓበሬታ - ኣቐዲሙ 
ከምዝዘርግሐ እዩ ሮይተርስ ዝጠቅስ።
እንተዀነ፡ መንግስቲ ሶማል ብዛዕባ’ቲ 

ብኣል-ሸባብ ይዅን ካልኦት መርበባት 
ሓበሬታ ዝተዘርግሐ ሓበሬታ፡ ዝሃቦ 
ርእይቶ የለን።
ኣል-ሸባብ፡ ኣብ ሞቓድሾን ካልኦት 

ከተማታትን ንዝርከቡ ፍሉጣት ሆቴላት 
ብተደጋጋሚ ከጥቅዕ ከምዝጸንሐ፡ ነዚ 
ዝተጠቕሰ ሆቴል’ውን ኣብ 2019 
ኣጥቂዑዎ ከምዝነበረ ጸብጻባት የረድኡ።
ኣብ ደቡባውን ማእከላይን ክፋል ሶማል 

ሰፊሕ ከባቢታት ተቘጻጺሩ ዝርከብ ኣል-
ሽባብ፡ ካብ ሰራዊት መንግስቲ ሶማል 
ብዝገጥሞ ዘሎ ተሪር መኸተ - ሽበራዊ 
መጥቃዕቲታት ናይ ምክያድ ዓቕሙ ነክዩ 
ከምዘሎ እዩ ክንገረሉ ጸኒሑ።

ሑቲ - ‘ልዕሊ ድምጺ ፍጥነት ዘለዎ ሚሳይል ዓጢቖም’ ተባሂሉየመናውያን ዕጡቓት ሑቲ፡ ‘ሃይፐርሶኒክ’ 
ዝበሃል ልዕሊ ድምጺ ፍጥነት ዘለዎ ሓድሽ 
ሚሳይል ከምዝዓጠቑ፡ ወኪል ኣገልግሎት ዜና 
ሩስያ (RIA) ሓቢሩ።
እቲ ኣገልግሎት ዜና፡ ኣስማቶም 

ንዘይጠቐሶም ላዕለዎት ሰበ-ስልጣን ሑቲ 
ብምጥቃስ፡ ትማሊ ዓርቢ ኣብ ዝዘርግሖ 
ሓበሬታ፡ እቶም ዕጡቓት ነቲ ኣብ ኢድ 
ውሑዳት ሃገራት ጥራሕ ዝርከብ ዘመናዊ 
ኣጽዋር ምዕጣቖም፡ ብማያዊ መስመር ቀይሕ 
ባሕሪ ኣብ ልዕሊ ዝመላለሳ ንግዳውያንን 
ወተሃደራውያንን መራኽብ ሃገራት ምዕራብ፡ 
ዘካይዱዎ መጥቃዕቲታት ከሐይሉዎ 
ምዃኖም ዘርኢ ምዃኑ ገሊጹ።
እቶም ዕጡቓት፡ ነታ ኣብ ማያት ቀይሕ-

ባሕሪ ዓሪዳ ንወተሃደራዊ ምንቅስቓሳቶም 

ትዓግት ወይ ተፍሽል ዘላ ኣመሪካን 
መሻርኽታን ንምብዳህ፡ ዘይጽቡይ ወተሃደራዊ 
ስትራተጂ ክኽተሉ ከምዝኽእሉ ከአንፍቱ 
ምጽናሖም እዩ ዝሕበር።
ላዕለዋይ መራሒ ሑቲ ዓብደል ማሊኽ 

ኣል-ሑቲ፡ ዝሓለፈ ሓሙስ ኣብ ዝሃቦ መግለጺ፡ 
ነተን ንማያዊ መስመር ቀይሕ ባሕሪ ገዲፈን 
ናብ ‘ጽንፊ ጽቡቕ-ተስፋ’ (ደቡባዊ ማያት 
ደቡብ ኣፍሪቃ) ዘቕንዓ መራኽብ እውን 
ክወቕዑወን ምዃኖም ኣጠንቂቑ ኣሎ። 
እዚ ከም’ዚ ኢሉ እንከሎ፡ ትማሊ ዓርቢ 

ንግሆ ኣብ ማያት የመን - ከባቢ ወደብ 
ሑደይዳ፡ ሓንቲ ንግዳዊት መርከብ ካብ’ቶም 
የመናውያን ዕጡቓት ብዝተወንጨፈ 

ሚሳይል ከምእተወቕዐት፡ ወተሃደራውያን 
ሰብ-መዚ ማእከል ንግዳዊ ንጥፈታት ባሕሪ 
ብሪጣንያ ሓቢሮም።
እታ መርከብ፡ በቲ ዘጋጠማ መጥቃዕቲ 

ጉድኣት ከምዝወረዳ ዝሓበሩ እቶም ሰብ-
መዚ፡ ኣብ ልዕሊ ህይወት ሰራሕተኛታትታ 
ግን ዝበጽሐ ሓደጋ ከምዘየለ ኣረዲኦም።      
ኣብ ማያዊ መስመር ቀይሕ ባሕሪ - ኣብ 

ልዕሊ መራኽብ ሃገራት ምዕራብ ዝካየድ 
ዘሎ ተደጋጋሚ መጥቃዕቲታት፡ ዓለም - 
ነቶም ንየመን ንኣስታት 1,000 ዓመት 
(ክሳብ 1962) ካብ ዝመርሑ ‘ዛይዲ’ ዝበሃሉ 
ውሑዳን ዓሌት ሺዓ ዝዀኑ ሑቲ ዚያዳ 
ክትግደሰሎም ኣገዲዱዋ ከምዘሎ ይግለጽ።

ኬንያ - ኣሽሓት ሓካይም ተቓውሞ የካይዱ

ኣብ መላእ ኬንያ ኣብ ዝርከባ 
መንግስታውያን ሆስፒታላት ዝሰርሑ 
ሓካይም (ዶካትር)፡ ስራሕ ደው ኣቢሎም 

ናይ ተቓውሞ ሰልፊ 
የካይዱ ከምዘለዉ 
ተገሊጹ። 
እቶም ሓካይም፡ 

መንግስቲ ኣብ 2017 
ዝኣተወሎም መብጽዓ 
ዛጊት ከተግብር 
ከምዘይክኣለ ብምውቃስ 
እዮም ናይ ተቓውሞ 
ሰልፊ ዘካይዱ ዘለዉ።
ማሕበር ሓካይም’ታ 

ሃገር ኣብ ዝዘርግሖ 
ሓበሬታ፡ እቲ ተቓውሞ ንሓደ ሰሙን 
ክቕጽል ምዃኑን፡ ኣስታት 4 ሽሕ ሓካይም 

ይሳተፉዎ ከምዘለዉን የገንዝብ። 
ቤት-ፍርዲ፡ ማሕበር ሓካይም ነቲ 

ተቓውሞ ደው ኣቢሉ ምስ መንግስቲ 
ክዛተ እኳ እንተኣዘዘ፡ እቲ ማሕበር ነቲ 
ትእዛዝ ዕሽሽ ከምዝበሎ እዩ ቢቢሲ 
ዝሕብር።
ኣብ 2017፡ ሓካይም ኬንያ፡ ምምሕያሽ 

ናይ ደሞዝ ክግበረሎም፡ ዝዓነወ 
መሳለጥያታት ትካላት ጥዕና መንግስቲ 
ናብ ንቡር ክምለስ፡ ብቐጻሊ ስልጠናታት 
ክወሃቦም፡ ከምኡ ድማ ነቲ ኣብ ባይታ ዘሎ 
ናይ ሰብ ሞያ ሕክምና ከቢድ ሕጽረት 
ንምፍታሕ - ሓደስቲ ሓካይም ክቑጸሩ፡ 
ዝጠልብ ን100 መዓልታት ዝቐጸለ 

ተቓውሞ ኣካይዶም ነይሮም።
ነቲ ተቓውሞ ደው ንምባል ኣብ 

ዝተገብረ ስምምዕ ድማ፡ መንግስቲ ናይ 
ስራሕ ኵነታቶም ከመሓይሸሎምን፡ ኣብ 
ሆስፒታላት ንዘሎ ሕጽረት ሰብ-ሞያ 
ሕክምና ንምፍታሕ 1,200 ሓደስቲ 
ሓካይም ኣሰልጢኑ ክቘጽርን መብጽዓ 
ኣትዩሎም ከምዝነበረ ይግለጽ።
እንተዀነ፡ እቲ መንግስቲ ሓደስቲ 

ሓካይም ክምድብ ዘይክኣለሉ ቀንዲ 
ምኽንያት፡ እኹል ባጀት ስለዘይብሉ 
ምዃኑ እዩ ዘረድእ።

ብመሰረት ጸብጻባት፡ ኣብ ኬንያ ንሽዱሽተ 
ዓመት ኣብ ዩኒቨርሲቲ ተማሂሩ ናብ ስራሕ 
ዝዋፈር ሓኪም ዝኽፈሎ መጠን መሃያ፡ 
ማዕረ ናይ’ቲ ንሽዱሽተ ወርሒ ጥራሕ 
ሰልጢኑ ኣብ ስራሕ ዝምደብ ፖሊስ እዩ።
እቲ ብሓካይም ዝካየድ ዘሎ ናይ 

ተቓውሞ ሰልፊ፡ እተን ሆስፒታላት 
ንተሓከምተን ግቡእ ኣገልግሎት ካብ 
ምሃብ ከብኩረን ከምዝኽእል፡ እዚ ድማ 
ኣብ ጽላት ጥዕና ኬንያ ከቢድ ጸቕጢ 
ከይፈጠረ ከምዘይተርፍ ክኢላታት 
የጠንቅቑ።

